
1. Cyflwyniad 

Mae’r ddogfen hon yn pennu strategaeth a dull gweithredu Addysg a Gwella Iechyd Cymru (AaGIC) mewn perthynas â gwybodaeth fusnes ddigidol a data dros y pum mlynedd nesaf (2023-2028). Cydnabyddir y bydd technoleg a data’n parhau i ddatblygu’n gyflym, ac mae arloesi digidol yn hwyluso trawsnewid ac ail-ddylunio.

Bu technoleg ddigidol a dealltwriaeth am ddata'n rhan flaenllaw o’r ymateb i’r pandemig, a nawr bydd yn greiddiol i sut y mae gwasanaethau iechyd a gofal cymdeithasol yn cael eu hailadeiladu a’u hailsbarduno wrth ymadfer yn sgil Covid-19. Bydd technoleg a defnydd gwell o ddata’n dylanwadu ar ac yn gwella dyfodol gwaith, hyfforddiant, addysg a sut y darperir gofal a llesiant. Bydd yn hwyluso gwelliannau ymatebol a pharhaus, arloesi a gwneud penderfyniadau da. Gosodir lefel y trawsnewid sydd ei angen yn erbyn cefndir o alw cynyddol am wasanaethau iechyd oherwydd poblogaeth sy’n heneiddio sydd ag anghenion mwy cymhleth, marchnad cystadleuol o ran y gweithlu, prinder staff, a gweithlu sy’n ymadfer yn sgil y pandemig; sy’n golygu bod angen manteisio i’r eithaf ar y potensial ar gyfer arloesi a thrawsnewid.

Mae gwaith ymchwil yn awgrymu bod technoleg yn datblygu ar gyflymdra sy’n dyblu bob 18 mis o ran mesur cyfrifiadureg. Mae dros 89% o ddata’r byd wedi cael ei gasglu dros y 2 flynedd diwethaf. Nid yw dyfodol technoleg a data i’w weld yn arafu dim, yn hytrach mae’n debygol y bydd ond yn cynyddu. Mae datblygiadau mewn technoleg wedi bod yn tyfu’n gynt ac yn gynt dros y 10 mlynedd diwethaf, a gwelwyd newidiadau o ran sut mae data’n cael ei ddefnyddio ac o ran ei bwysigrwydd wrth fwydo penderfyniadau busnes ac ail-ddylunio gwasanaethau. O ystyried cyflymdra’r newid a datblygiadau technolegol, nid mater o gyrraedd cyrchfan penodol mo’r strategaeth hon. Yn hytrach, ei nod yw troi’r ffocws ar y meysydd blaenoriaeth er mwyn gwella arferion, diwylliant, prosesau a thechnolegau dros amser er mwyn ymateb i’r disgwyliadau uwch sy’n bodoli o fewn AaGIC.

Pwrpas y strategaeth hon yw pennu gweledigaeth a darparu cyfeiriad ac eglurder ynghylch y meysydd blaenoriaeth a’r nodau a fydd yn arwain y tîm digidol a data yn AaGIC dros y pum mlynedd nesaf. Mae’r strategaeth yn pennu’r weledigaeth ddigidol a fydd yn caniatáu i AaGIC gyflawni ei weledigaeth gorfforaethol i Drawsnewid y gweithlu er mwyn creu Cymru iachach. Mae’n pennu pum cenhadaeth, y mae pob un ohonynt yn feysydd arbenigol angenrheidiol, i gyflawni’r Weledigaeth honno. Mae sawl amcan i bob cenhadaeth, a chaiff y rhain eu cyflawni trwy gynlluniau gweithredu. Er mwyn sicrhau dull integredig o weithredu, bydd y cynlluniau gweithredu’n rhan o’r broses IMTP ar ffurf amcanion strategol a chynlluniau hwyluso. Bydd y dull yma o weithredu’n darparu fframwaith o amcanion mesuradwy i’w cyflawni y gellir mesur cynnydd yn eu herbyn.  
2. Y Cyd-destun Sefydliadol a Strategol (AaGIC) 

2.1 Cyd-destun y Sefydliad
Awdurdod Iechyd Arbennig o fewn GIG Cymru yw Addysg a Gwella Iechyd Cymru (AaGIC) ac mae’n chwarae rhan flaenllaw wrth addysgu, hyfforddi, datblygu a chyflunio’r gweithlu gofal iechyd yng Nghymru er mwyn sicrhau gofal o safon uchel ar gyfer pobl Cymru, a ‘thrawsnewid y gweithlu er mwyn creu Cymru iachach’.  
Mae rôl y gweithlu’n hanfodol er mwyn datblygu gofal iechyd cynaliadwy ar gyfer pobl Cymru yn y dyfodol. Sefydliad Cymru-gyfan yw AaGIC. Mae’n cyflogi mwy na 380 o aelodau craidd o staff ac mae ganddo 187 aelod o staff sesiynol sy’n gweithio dros sefydliadau eraill. Mae gan AaGIC gyllideb flynyddol o dros £300 miliwn. Mae 91% o’r gyllideb yn mynd ar addysg a hyfforddiant a gweithgareddau cysylltiedig. Mae AaGIC yn cynorthwyo addysg a hyfforddiant poblogaeth amrywiol o hyfforddeion a myfyrwyr, gan gynnwys:
· 3,000 o staff ar raddfeydd hyfforddi a meddygon a deintyddion arbenigol cyswllt
· 2,700+ o fferyllwyr, 1,600+ o dechnegwyr fferylliaeth, 100+ o fferyllwyr dan hyfforddiant a hyfforddeion technoleg fferylliaeth
· 3,300 o fyfyrwyr newydd ym meysydd Nyrsio a Phroffesiynau Perthynol i Iechyd
· 1,600 o ddeintyddion a 3,400 o weithwyr gofal deintyddol proffesiynol
· 700+ o optometryddion
· 9,500 (cyfanswm nifer) o Nyrsys a Gweithwyr mewn Proffesiynau Perthynol i Iechyd.

GWELEDIGAETH AaGIC - Datblygu gweithlu medrus a chynaliadwy sy’n gwella gofal ac iechyd y boblogaeth.

PWRPAS AaGIC - Fel rhan o’r GIG, gweithio gyda phartneriaid i gynllunio, datblygu, addysgu a hyfforddi gweithlu heddiw a’r dyfodol.

GWERTH YCHWANEGOL - Datblygu atebion strategol cenedlaethol i ddiwallu’r galw a’r cyflenwad o ran y gweithlu.

2.2. Y Cyd-destun Strategol
Mae asesiad Llywodraeth Cymru, Cymru 4.0, yn awgrymu ein bod ni yn y pedwerydd chwyldro diwydiannol diolch i ddatblygiadau mewn technolegau digidol, gan gynnwys AI, dysgu peirianyddol, roboteg, a biodechnoleg, ac mae gan hyn oll y potensial i drawsnewid economi Cymru. Bydd technoleg yn chwarae rhan bwysig wrth ail-gyflunio sut rydyn ni’n gweithio ac ymhle, a’r sgiliau, yr hyfforddiant a’r addysg sydd eu hangen i lwyddo.
Archwiliodd Adolygiad Topol  (2019) sut y byddai technoleg yn effeithio ar ofal iechyd yn benodol, a daeth i’r casgliad y dylai’r GIG ganolbwyntio ar “feithrin gweithlu sy’n  barod yn ddigidol sydd wedi ei ymgysylltu’n llwyr ac sydd â’r sgiliau a’r hyder i fabwysiadu ac addasu technolegau newydd yn ymarferol ac yn eu cyd-destun” (t.82), oherwydd cyn pen 20 mlynedd, “bydd 90% o’r holl swyddi yn y GIG yn gofyn am ryw elfen o sgiliau digidol”, a “bydd angen i’r staff fod yn gallu ffeindio’u ffordd mewn amgylchedd gofal iechyd sy’n llawn data” (t.5). Ond dylid cofio bod yr amserlen a ragwelwyd ar gyfer gwella’r seilwaith ac uwchsgilio’r staff wedi cael ei chwtogi’n ddifrifol wrth i’r pandemig sbarduno trawsnewid cyflym iawn.
[image: ]Lansiwyd Strategaeth Gweithlu Iechyd a Gofal Cymdeithasol yn 2020. Fe’i datblygwyd ar y cyd gan AaGIC a Gofal Cymdeithasol Cymru (GCG) gyda mewnbwn sylweddol gan y partneriaid, ac mae’n pennu gweledigaeth, uchelgais a dulliau o weithredu sy’n gosod llesiant wrth galon y cynlluniau ar gyfer gweithlu’r GIG a gofal cymdeithasol yng Nghymru. Yr uchelgais yw y bydd gennym weithlu iechyd a gofal cymdeithasol sy’n llawn cymhelliant, sydd wedi eu hymgysylltu ac sy’n cael eu gwerthfawrogi, gyda’r capasiti, yr hyfedredd a’r hyder i ddiwallu anghenion pobl Cymru. Mae’r strategaeth gweithlu’n pennu uchelgais AaGIC, sef erbyn 2030, y bydd cymwyseddau digidol a thechnolegol y gweithlu’n ddatblygedig iawn ac y byddant yn  cael eu defnyddio’n helaeth i optimeiddio ein dulliau o weithio, er mwyn ein helpu ni i ddarparu’r gofal gorau posibl. Mae’r thema yma’n pwysleisio’r angen i ni godi proffil llythrennedd digidol, sgiliau a chymwyseddau fel rhan annatod o’r gwaith o drawsnewid gwasanaethau a thrawsnewid yn ddigidol, a’r angen cyfatebol i fuddsoddi mewn addysg a datblygiad sefydliadol er mwyn cyflymu’r newid.
3. Digidol yn AaGIC 

3.1 Y Gwasanaeth Digidol Cyfredol (y Gyfarwyddiaeth Ddigidol)
Dyma’r swyddogaethau craidd sy’n ffurfio’r gwasanaeth digidol yn AaGIC. 

Ers ffurfio AaGIC mae’r tîm digidol wedi tyfu, mae cymhwysedd wedi cynyddu ac mae’r tîm wedi aeddfedu. Mae’r tîm digidol eisoes wedi bod yn llwyddiannus wrth gyflawni rhaglen waith uchelgeisiol. Mae’r llwyddiannau hyn wedi cynnwys
· symud yr holl raglenni digidol i blatfformau ar y cwmwl
· gwelliannau i seiberddiogelwch  a llywodraethu gwybodaeth y sefydliad 
· datblygu dulliau cadarn o weithredu o ran llywodraethu, rhaglenni, perfformiad a rheoli risgiau
· dulliau cadarn o reoli cylch oes datblygiad meddalwedd 
· dulliau dysgu digidol arloesol
· arloesi a gwella’r busnes trwy O365 a hwyluso gweithio o bell. 
3.2 Aeddfedrwydd Digidol a Data
Mae diwylliant digidol AaGIC yn bwysig fel sylfaen a fydd yn cael effaith gadarnhaol ar fuddion a gwerth posibl trawsnewid digidol. Mae trawsnewid diwylliannol a digidol yn mynd law yn llaw â’i gilydd. Canfu gwaith ymchwil Gartner y bydd cyflawni buddion digidol ar y raddfa briodol yn parhau i fod yn anodd os na fyddwn ni’n mynd i’r afael â’r gwaith trawsnewid a’n diwylliant, ac mae’r rhain yn cynnwys seilos sefydliadol, diwylliant sy’n ofni risg, diffyg cyllid a’r bwlch mewn sgiliau digidol. Trafodir y rhain yn y strategaeth felly, a byddant yn helpu i hwyluso aeddfedrwydd y diwylliant o ran digidol a data AaGIC. Er mwyn cyflymu’r trawsnewid, mae Gartner yn argymell datblygu diwylliant sy’n canolbwyntio ar gydweithio, ymbweru, a gosod y cwsmer wrth galon y gwaith. Mae’r rhain yn gyson â gwerthoedd AaGIC, a chânt eu hategu trwy’r cenadaethau ar y cynlluniau gweithredu sy’n cyd-fynd â’r strategaeth hon.
Mae asesiad diweddar yr archwilwyr mewnol o’n haeddfedrwydd digidol yn dweud, ‘Ar y cyfan, mae AaGIC mewn sefyllfa dda i fwrw ymlaen â defnyddio technolegau digidol.  Mae’r sefydliad mewn sefyllfa dda i ganiatáu ar gyfer ail-ddylunio’r ffordd y mae gwasanaethau’n cael eu darparu.’ Cydnabu’r adroddiad hefyd bod angen cryfhau’r diwylliant digidol er mwyn sicrhau bod defnyddwyr gwasanaethau’n cymryd perchnogaeth ac yn herio’r sefyllfa sydd ohoni. Mae angen i AaGIC dyfu ac aeddfedu ei ddisgyblaeth Deallusrwydd Busnes a dadansoddeg uwch a’i wyddorau data er mwyn manteisio i’r eithaf ar y defnydd o ddata’n fewnol ac yn allanol er mwyn sicrhau y gall gyflawni ei holl swyddogaethau statudol.  
4. Buddion, Gwerth a Buddsoddi 

4.1 Buddion a Deilliannau
Er bod trawsnewid digidol yn hanfodol i lwyddiant, nid peth syml yw trawsnewid. Mae’n amlweddog, yn gymhleth ac yn frith o sialensiau. Fodd bynnag, trwy alinio strategaeth busnes AaGIC â thechnoleg, gellir cyflawni deilliannau cadarnhaol. Yn dibynnu ar y rhaglen waith, gallai hyn gynnwys: 
· darbodaeth ariannol ac arbedion o ran cost - ond mae tipyn o waith ymchwil  wedi cael ei gyflawni sy’n dangos ei bod hi’n anodd gwneud elw ar fuddsoddiad mewn trawsnewid digidol ac nad yw’r effaith ariannol i’w gweld yn syth 
· gwella ansawdd
· cynhyrchiant gweithwyr / staff 
· hyrwyddo cydweithio a chyfathrebu gwell 
· creu profiadau gwell ar gyfer rhanddeiliaid a staff 
· gwella parhad busnes 
· gwella diogelwch 
· lleihau’r ddyled dechnolegol a thechnoleg ddarfodedig
· gwneud penderfyniadau gwell, rheoli risg, monitro a rheoli perfformiad trwy well ddata a dadansoddeg. Mae hyn yn cydnabod gallu’r dechnoleg i gynhyrchu gwerth, ac mae’n dibynnu ar ansawdd data
· gwell cydymffurfiaeth gyfreithiol â’r rheoliadau a’r canllawiau 
· cyfyngu ar gamgymeriadau dynol neu ddileu’r broses hirfaith o gofnodi data â llaw sy’n agored i aneffeithlonrwydd dynol 
· hwyluso twf digidol yn y dyfodol - budd trawsnewid digidol yn y pen-draw yw’r mwyaf sylfaenol o’r rhain. Trawsnewid digidol yw’r weithred gychwynnol sy’n gosod y llwyfan ar gyfer unrhyw dwf busnes a ddaw yn sgil hynny. 

Mae hi’n hanfodol bod yna ffocws cadarn ar gyflawni manteision trwy raglenni digidol ac mae hynny’n hanfodol er mwyn sicrhau bod nodau’r rhaglen yn cael eu cyflawni a bod gwerth yn cael ei darparu. Mae hyn yn angenrheidiol i sicrhau cylch buddsoddi a thrawsnewid cynaliadwy hefyd. Er mwyn cyflawni hyn, bydd angen cydweithio a chydlynu’r gwaith â phroses ac achosion busnes yr IMTP. Bydd Cyfarwyddiaeth Ddigidol AaGIC yn defnyddio Fframwaith Buddion GIG Cymru i sicrhau y clustnodir manteision yr holl raglenni a phrosiectau digidol, eu bod yn cael eu mesur, a bod  adroddiadau’n cael eu paratoi arnynt yn unol â’r fframwaith cenedlaethol. 

4.2 Buddsoddi ac Adnoddau
Mae AaGIC wedi ymrwymo i fuddsoddi mewn systemau a gwasanaethau digidol i osod y sylfaen ar gyfer y weledigaeth a’r nodau strategol. Mae’r Bwrdd wedi cydnabod bod angen buddsoddi mwy yng ngalluoedd digidol y sefydliad, ac ers dechrau 2021, gwelwyd buddsoddiad mewn ehangu’r tîm digidol mewnol ac mewn cynorthwyo achosion busnes i fuddsoddi mewn trefniadau a phartneriaethau masnachol.  

Caiff y cyllid ychwanegol sydd ei angen yn ystod oes y strategaeth ei asesu trwy achosion busnes neu gynlluniau buddsoddi manwl ar gyfer pob amcan strategol, ymhlith yr esiamplau mae achosion busnes o blaid un platfform hyfforddiant, ehangu’r swyddogaeth data a dadansoddeg, a gwneudelliannau i’r seilwaith data. Bydd  penderfyniadau am fuddsoddiadau digidol yn dilyn set o egwyddorion i flaenoriaethu, ariannu a chyflawni mentrau digidol. Bydd angen i’r achos busnes gyflwyno achos darbwyllol dros fuddsoddi.

Bydd angen adolygu’r dyraniad cyfalaf cyfredol gan Lywodraeth Cymru hefyd i gynorthwyo’r rhaglen o waith adnewyddu caledwedd technegol a brynwyd adeg sefydlu AaGIC, am y bydd hyn yn dod i ben yn ystod y cyfnod o dan sylw. Caiff cynlluniau buddsoddi manwl eu drafftio a’u cyflwyno trwy ffora llywodraethu digidol. Yn yr hinsawdd economaidd sydd ohoni, rhoddir ystyriaeth i chwyddiant digidol am y bydd hyn yn golygu cynnydd sylweddol mewn costau a rhagolygon o ran gwariant. Bydd y Tîm Digidol yn gweithio ar lefel genedlaethol gyda Chydweithwyr yn Llywodraeth Cymru i sicrhau defnydd o’r Gronfa Fuddsoddi mewn Blaenoriaethau Digidol.
5. Gweledigaeth Ddigidol AaGIC 

 Gweledigaeth Ddigidol AaGIC ywCyflawni atebion digidol a data o safon uchel, sy’n arloesol ac yn hygyrch, er mwyn cynorthwyo datblygiad gweithlu sy’n fedrus yn ddigidol sy’n gwella gofal ac iechyd y boblogaeth


Mae gweledigaeth AaGIC yn cwmpasu sawl cydran ac mae’n cynnwys ffocws sefydliadol mewnol a ffocws cenedlaethol allanol. 

Yn fewnol, mae’n sicrhau bod atebion digidol a data arloesol rhagorol o safon uchel yn cael eu darparu ar gyfer staff a defnyddwyr gwasanaethau AaGIC ar draws Cymru. Bydd hyn yn sbarduno atebion rhagorol o ran addysg a hyfforddiant, dysgu arloesol wedi ei hwyluso’n ddigidol, ac yn digideiddio ac yn gwella’r ffordd y mae AaGIC yn cynnal ei weithrediadau a’i swyddogaethau. Mae trawsnewid digidol yn creu cyfle i gynyddu hyblygrwydd a chynaliadwyedd y sefydliad, yn symleiddio’r profiad i ddefnyddwyr, yn rheoli risgiau i ddiogelwch, ac yn cydbwyso cynhyrchiant a diogelwch. Wrth galon y weledigaeth hon fydd ymrwymiad i wella ansawdd, argaeledd a defnydd o’r data er mwyn symud tuag at fod yn sefydliad sy’n cael ei lywio gan ddata, sy’n wybodus, ac sy’n cael dirnadaeth a gwybodaeth o’r data er mwyn llywio gwelliannau parhaus.

Yn allanol, bydd yn taclu gweithlu’r GIG â’r sgiliau digidol angenrheidiol i’w galluogi i weithio mewn amgylchedd sydd wedi ei drawsnewid yn ddigidol. Ni fydd AaGIC yn gyfrifol am ddarparu systemau iechyd a gofal digidol ar gyfer gwasanaethau’r rheng flaen, daw hynny o fewn cylch gorchwyl y Byrddau Iechyd, yr Ymddiriedolaethau ac Iechyd a Gofal Digidol Cymru (IaGDC). Bydd AaGIC yn gweithio gyda’r partneriaid gwasanaeth yna er mwyn sicrhau, gyda’n gilydd, y gallwn hyrwyddo a meithrin ffyrdd o ddangos gallu trawsnewidiol y digidol i newid y ffordd y mae gwaith yn cael ei wneud yn y GIG, ei wella, ei wneud yn fwy effeithlon a’i ailddylunio, ac felly hefyd siâp y gweithlu ac addysg a hyfforddiant. Bydd AaGIC yn chwarae rhan flaenllaw hefyd wrth gynhyrchu a dadansoddi data am y gweithlu i’w defnyddio ar draws GIG Cymru.

Y tu hwnt i’r wmpas mae datblygiad y gweithlu digidol proffesiynol, ac mae’r rhaglen waith yma’n cael ei datblygu gan Iechyd a Gofal Digidol Cymru ar gyfer GIG Cymru. Y tu hwnt i’r cwmpas hefyd mae datblygu system ac atebion digidol ar gyfer darparu gofal neu i’w ddefnyddio’n unswydd ym maes Addysg Uwch neu gan gontractwyr preifat.
6. Cenadaethau Digidol AaGIC 

Er mwyn cyflawni’r weledigaeth ddigidol, clustnodwyd pum cenhadaeth ddigidol mewn ymgynghoriad â’r staff a’r rhanddeiliaid.Cynhaliwyd nifer o sesiynau galw heibio ar gyfer y sefydliad cyfan er mwyn rhoi cyfle i staff rannu safbwyntiau a mynegi barn. Mae’r amcanion wedi cael eu profi a’u mireinio trwy nifer o sesiynau ymgysylltu, gan gynnwys y Grŵp Arwain Trawsnewid Digidol a Sesiwn Datblygu’r Bwrdd, lle bu holl aelodau’r Bwrdd yn bresennol. Bydd y cenadaethau’n aros yn gyson trwy gydol cyfnod y strategaeth. Caiff y cerrig milltir a’r pethau i’w cyflawni eu hamlinellu yn yr IMTP ac mewn cynlluniau adrannol.
	CENADAETHAU

	1. Rhoi atebion arloesol o safon uchel ar waith er mwyn galluogi AaGIC i drawsnewid y ffordd y mae’n darparu gwasanaethau mewn perthynas â’i swyddogaethau statudol a gweithredol

Deilliant: Bod AaGIC yn cyflawni’r dechnoleg orau yn unol â safonau’r diwydiant o ran arferion gorau. Bydd hyn yn caniatáu iddo roi atebion digidol rhagorol ar waith a fydd yn galluogi AaGIC i drawsnewid ei fusnes craidd a’i swyddogaethau strategol. Bydd hyn yn creu sefydliad â sylfeini technolegol cadarn.

	2. Datblygu gweithlu medrus sy’n ddigidol barod a hyrwyddo effeithiau trawsnewidiol technoleg ar gyfluniad gwaith a gweithlu’r dyfodol.

Deilliant: Bod gan y gweithlu gofal iechyd cyfredol a gweithlu’r dyfodol y sgiliau, y wybodaeth a’r adnoddau priodol i ddarparu gofal o safon ar gyfer pobl Cymru er mwyn sicrhau gweithlu gofal iechyd sy’n esblygu, yn gwella ac yn gynaliadwy.

	3. Darparu profiadau dysgu digidol arloesol rhagorol ar gyfer staff AaGIC, myfyrwyr, hyfforddeion a’r rhai sy’n darparu staff y GIG a staff gofal.

Deilliant: Bod profiadau dysgu ar lein y gweithlu cyfredol ac un y dyfodol yn arloesol, yn ymestynnol, yn ddifyr ac wedi eu symleiddio er mwyn caniatáu ar gyfer hyfforddiant ac addysg effeithion ac effeithlon. Mae’r dyfeisiau, y cynhyrchion ar offer gorau’n gweithredu er mwyn darparu hyfforddiant ac addysg arloesol o safon uchel er mwyn helpu i ddatblygu ac ymgysylltu gweithlu gofal iechyd heddiw ac at y dyfodol. 

	4. Darparu cymwyseddau data effeithiol a diogel sy’n gallu hybu dirnadaeth, gwybodaeth a gwelliannau y gellir eu rhoi ar waith.

Deilliant: Data yw un o asedau mwyaf gwerthfawr AaGIC. Bydd AaGIC yn cynyddu ac yn gwella ei gymhwysedd a’i gapasiti o ran Gwybodaeth Busnes a dadansoddeg uwch. Bydd data ar gael i safonau uchel a chaiff ei ddefnyddio’n rhagweithiol i sicrhau’r effaith fwyaf bosibl a llywio dirnadaeth a phenderfyniadau’n fewnol ac yn allanol. Caiff hyn ei hwyluso trwy wella saernïaeth y data a gwella sgiliau a llythrennedd o ran data.

	5. Cryfhau mesurau seiberddiogelwch, llywodraethu gwybodaeth a gwytnwch AaGIC rhag ymosodiadau’n barhaus.

Deilliant: Bod yna drefniadau llywodraethu, cysylltiadau a methodolegau sefydlog ar gyfer gwella ag atebolrwydd clir er mwyn hwyluso rheolaeth effeithiol ar risgiau seiberddiogelwch ac o ran llywodraethu gwybodaeth ar bob lefel. Bod yr holl wasanaethau digidol a data’n cael eu monitro yn erbyn safonau a chyfarwyddebau cyfreithiol cydnabyddedig er mwyn gwella’r statws a’r ymatebion. Caiff lefel o reolaeth sy’n gymesur â’r proffil risg ei defnyddio er mwyn sicrhau bod risgiau’n cael eu rheoli mewn ffordd gymesur. Bod AaGIC yn barod i ymateb i ddigwyddiadau seiberddiogelwch ac o ran diogelu data fel sefydliad ac fel rhan o GIG Cymru.



CENHADAETH UN
[image: Teacher with solid fill]Rhoi atebion arloesol o safon uchel ar waith er mwyn galluogi AaGIC i drawsnewid y ffordd y mae’n darparu gwasanaethau mewn perthynas â’i swyddogaethau statudol a gweithredol

Ar hyn o bryd, mae gan AaGIC sawl system sy’n gweithredu ar wahân i’w gilydd, sy’n heneiddio ac sydd angen gwaith cynnal, moderneiddio a gwelliannau parhaus. Mae dyled dechnegol y sefydliad yn tyfu, ac mae angen trosglwyddo systemau a rhaglenni i dechnoleg fwy newydd ac ailwampio’r ystâd. Bydd hyn yn galluogi AaGIC i fwyafu potensial ei gymhwysedd digidol, ac yn gwella’r seilwaith a’r systemau technegol trwy ddilyn dyluniad ac egwyddorion cadarn.
Bydd AaGIC yn gwneud hyn trwy gyflawni’r amcanion canlynol
Amcan 1.1 - Darparu Cynhyrchion a Systemau Digidol Craidd
  
Yn ystod y cyfnod hwn (2023-2028) bydd y strategaeth yn canolbwyntio ar gyflawni set graidd o systemau a gwasanaethau digidol ar gyfer AaGIC. Bydd pob gwasanaeth dan gyfarwyddiaeth Uwch Swyddog Cyfrifol a byddant yn datblygu mapiau o’r ffordd ymlaen a chynlluniau gwella. Bydd pob gwasanaeth yn cydymffurfio â’r egwyddorion a amlinellwyd uchod. Dyma’r meysydd blaenoriaeth:
1. Darparu a chynnal platfform integredig o swyddogaethau digidol ar gyfer myfyrwyr ôl-raddedig sy’n dilyn hyfforddiant meddygol, deintyddol a fferylliaeth  
· Bydd AaGIC yn darparu platfform ar-lein i gynorthwyo’r siwrnai hyfforddiant i ôl-raddedigion yn GIG Cymru sy’n darparu profiad di-dor i ddefnyddwyr. Bydd hyn yn tynnu swyddogaethau o raglenni cyfredol (wedi eu darparu gan wasanaeth Digidol a Data AaGIC) a gofynion newydd a gesglir trwy gyfres o weithdai ar gyfer rhanddeiliaid ynghyd. Bydd gwell mynediad at ddata ac adroddiadau amser-real yn llywio dulliau newydd o gynllunio a strwythuro’r gweithlu gofal iechyd. Bydd y platfform yn manteisio i’r eithaf ar y cwmwl er mwyn sicrhau gwell argaeledd, dibynadwyedd, diogelwch, cyflymdra a hyblygrwydd.

2. Darparu a chynnal platfform dysgu cenedlaethol er mwyn cynorthwyo darpariaeth rhagorol o ran dysg a datblygiad proffesiynol parhaus.
· Gan weithio mewn partneriaeth â chyflenwr masnachol profiadol, yn ystod y cyfnod hwn bydd AaGIC yn gweithredu ac yn cyflwyno system dysgu ‘Y Tŷ Dysgu’ (â chapasiti ar gyfer 160k o weithwyr Iechyd a Gofal Cymdeithasol). Bydd hyn yn ategu enw da AaGIC fel darparydd addysg a hyfforddiant lefel uchel ar gyfer gweithlu’r GIG a darparwyr gwasanaethau’r GIG a gofal yng Nghymru.
· Bydd hyn yn darparu dull safonol o reoli cyrsiau a chyflawni gweithgareddau dysgu ar-lein. Caiff 100% o’r cyrsiau ar-lein a rhithiol sy’n deillio o AaGIC eu darparu trwy’r system hon gan ddarparu platfformau a phrofiadau dysgu a fydd yn datblygu profiad darbwyllol a deinamig ar gyfer y dysgwr gan gynyddu eu harchwaeth ar gyfer dysgu.
· Bydd yn cynnwys adroddiadau ar DPA, a bydd yn gweithredu fel cyfrwng ar gyfer cyflawni strategaeth DPP AaGIC a’r gwaith ar gymwyseddau digidol.  
· Ar ôl ei sefydlu, bydd yr SRO yn ymchwilio i gyfleoedd ar gyfer cysylltedd â systemau gweithlu craidd eraill yn GIG Cymru, fel ESR.  

3. Darparu a chynnal platfform cenedlaethol a fydd yn helpu i reoli arweinyddiaeth a thalent - Gwella
· Porth arweinyddiaeth cenedlaethol modern yw Gwella. Mae’n darparu mynediad agored at ddeunyddiau arweinyddiaeth dosturiol, o fewn ecosystem dysgu. Mae’n cynnig cyfres o adnoddau rheoli arweinyddiaeth dosturiol, talent ac olyniaeth, ynghyd â rhwydweithiau datblygu ac arweinyddiaeth. Adnodd digidol critigol yw Gwella er mwyn caniatáu i AaGIC greu diwylliannau tosturiol ar draws y byd iechyd a gofal cymdeithasol yng Nghymru.  

4. Trawsnewid a digideiddio prosesau busnes AaGIC a’i ddulliau o weithio er mwyn gwella ansawdd ac effeithiolrwydd
· Mae GIG Cymru wedi buddsoddi’n drwm mewn Cytundeb Menter Cymru gyfan gyda Microsoft, sy’n  cynnig cyfleoedd sylweddol i hwyluso trawsnewid digidol. Mae’n cynnig opsiynau technolegol i ddigideiddio prosesau adrannol trwy awtomeiddio a symud i ffwrdd oddi wrth systemau papur ac â llaw, gan ganiatáu ar gyfer adroddiadau soffistigedig trwy Blatfform Microsoft Power lle gellir cofnodi data unwaith a’i ddefnyddio droeon.
· Yn ystod y cyfnod hwn, caiff y cyfleoedd i drawsnewid prosesau busnes AaGIC, y mae Awtomeiddio Prosesau’n Robotaidd (RPA) a Deallusrwydd Artiffisial (AI) yn eu cynnig, eu hasesu a’u hadolygu. Bydd Awtomeiddio Prosesau’n Robotaidd (RPA) yn caniatáu i bobl i wneud mwy o waith ychwanegu gwerth, trwy gael robotiaid i gyflawni tasgau ailadroddus, cyffredin sy’n cymryd amser, gan ddysgu gan sefydliadau eraill yn y GIG. Cyflawnir asesiad cyflawn er mwyn ystyried y potensial a’r cyfleoedd at y dyfodol.
· Bydd arweinwyr ac eiriolwyr digidol yn cydweithio i sganio’r gorwel ar gyfer atebion arloesol er mwyn adolygu’r dulliau o weithio’n barhaus a gwella sut y cyflawnir hyn trwy ddulliau digidol yn gyntaf. 

5. Cyflawni seilwaith data gwell sy’n helpu i greu sefydliad sy’n cael ei lywio gan ddata.
· Bydd angen adolygu’r saernïaeth o ran data ar draws yr holl systemau. Ar hyn o bryd, nid oes gan AaGIC ddigon o gapasiti ar gyfer storio data, ac nid yw’n manteisio ar holl nodweddion Microsoft 365 Power Platform. Cyflawnir asesiad o’r saernïaeth data sydd ei hangen i gyflawni’r gofyniad bod AaGIC yn dod yn sefydliad sy’n cael ei lywio gan ddata. Rhaid i’r saernïaeth ddata ddiffiniedig fod yn addas at ei phwrpas a rhaid bod modd ei gyflawni i raddfa er mwyn hwyluso newidiadau mewn defnydd yn y dyfodol. Bydd angen i’r seilwaith hwyluso hyblygrwydd, y gallu i dyfu yn ôl y gofynion, a llywodraethu, wrth fapio i fentrau cenedlaethol pwysig eraill hefyd fel yr Adnodd Data Cenedlaethol (NDR) ac ail-gaffael y Cofnod Staff Electronig.

6. Darparu atebion i gynorthwyo lleoliadau ar gyfer hyfforddeion a myfyrwyr israddedig ac ôl-raddedig.
· Bydd gwella cydweithrediad a rhyng-gysylltedd â phartneriaid yn faes allweddol i’w ddatblygu. Un o’r meysydd hyn fydd gwella llif y wybodaeth a’r data am fyfyrwyr y mae AaGIC yn ei gomisiynu. Bydd y tîm digidol yn gweithio gyda’r Rhanddeiliaid i ddiffinio a datblygu systemau ar gyfer lleoliadau myfyrwyr sy’n rhannu gwybodaeth am ansawdd, capasiti a phrofiadau mewn lleoliadau i fyfyrwyr. Dylai’r ateb yma daclu AaGIC a’i bartneriaid â’r gallu i gofnodi, storio, dadansoddi ac adrodd ar ddata allweddol er mwyn gwella’r ffordd y mae lleoliadau’n cael eu cofnodi a’u rheoli.
7. Darparu gwefan ac offer cyfathrebu rhagorol
· Caiff presenoldeb ar lein a chyfathrebu AaGIC effaith sylweddol ar ganfyddiadau’r rhanddeiliaid. Bydd y tîm digidol yn cydweithio’n agos â’r tîm Cyfathrebu ac Ymgysylltu er mwyn sicrhau bod y gwefannau a’r offer cyfathrebu yn cynorthwyo strategaeth gyfathrebu ac ymgysylltu AaGIC. 

Amcan 1.2 - Dylunio a datblygu’r holl raglen a systemau yn seiliedig ar arferion gorau o ran safonau a dulliau o weithredu.

· Ymchwil a dyluniad gan ddefnyddwyr – bydd platfformau, cynhyrchion a gwasanaethau AaGIC yn cynnig profiad cysylltiedig a phersonol ar gyfer y defnyddwyr ac yn darparu gwybodaeth ar gyfer y sefydliad. Cânt eu hadeiladu ar sail dealltwriaeth fanwl o bersbectif y defnyddiwr. Caiff ymrwymiad i’r Gymraeg a safonau hygyrchedd eu hymgorffori i’r dyluniad gan sicrhau mynediad cyfartal i bawb.
· Y Cwmwl yn gyntaf  - bydd AaGIC yn defnyddio’r cynnydd a wnaed ar blatfform y cwmwl yn 2021/22, ac yn parhau i adeiladu ar cyflymdra a maint y gwaith. Mae hyn yn golygu symud i ffwrdd oddi wrth systemau pwrpasol sy’n or-gymhleth ac sy’n gweithredu ar wahân i’w gilydd i gyfeiriad saernïaeth fwy safonol sy’n hawdd ei deall, ei haddasu a’i hehangu pan fo ein hanghenion ni, neu anghenion ein defnyddwyr, yn newid. Caiff dull/strategaeth ar sail y cwmwl ei ddatblygu er mwyn rhannu a llywio’r amcan hwn. 
· Yr atebion a’r partneriaid gorau - Cyflawnir asesiadau technegol ac ariannol cadarn bob tro er mwyn sicrhau bod y dechnoleg gywir yn y lle cywir. Bydd hyn yn manteisio i’r eithaf ar y defnydd o dechnoleg oddi ar y silff lle bo hynny’n bodloni anghenion AaGIC, yn hytrach nac adeiladu atebion pwrpasol. Bydd yna agwedd gref o waith partneriaeth, sy’n golygu meithrin partneriaethau â chyflenwyr a Darparwyr y GIG er mwyn datblygu a chynnal systemau sy’n cynorthwyo holl gwmpas y gofynion o ran technoleg. Bydd AaGIC yn parhau i weithio mewn partneriaeth ag IaGDC i ddarparu seilwaith desg a rhwydwaith trwy Gytundeb Lefel Gwasanaeth fel y gall AaGIC fanteisio ar eu persbectif a’u cwmpas cenedlaethol. Gwneir ymdrech sylweddol i fanteisio i’r eithaf ar y defnydd o Microsoft 365.
· Preifatrwydd a diogelwch - Bydd safonau, canllawiau a fframweithiau clir a gorfodol ar gyfer hyn yn gosod y sylfaen ar gyfer darparu’r gwasanaethau a sicrhau’r deilliannau gorau sy’n bodloni anghenion defnyddwyr ac sy’n seiliedig ar y Rheoliad Cyffredinol ar Ddiogelu Data (GDPR) a Rheoliadau Systemau Rhwydweithiau a Gwybodaeth (NIS). Ceir manylion pellach yn yr adrannau ar seiberddiogelwch a sicrwydd gwybodaeth.
· Rhyngweithedd a bod yn agored - Bydd y safonau o ran data a thechnoleg yn agored fel y gall pawb eu gweld, ac mae’r safonau’n dryloyw i bartneriaid a darparwyr. Caiff atebion eu hadeiladu yn seiliedig ar fodelau dilysu defnyddwyr cadarn sy’n darparu modd o ddilysu ymarferwyr ar y platfform, a mynegai o ddefnyddwyr fel y gallant wneud cynnydd di-dor yn eu hyfforddiant a’u gyrfaoedd. 
· Datblygu dull hyblyg o ran cynnyrch - Mae’r dull ar sail cynnyrch yn cydnabod bod angen cynnal a datblygu rhaglenni trwy gydol oes y prosiect (o bosibl trwy nifer o fersiynau) nes y daw’r amser pan ystyrir nad yw’r cynnyrch yn darparu gwerth mwyach a’i fod yn cael ei ddatgomisiynu neu ei ddisodli. Daw’r modelau hyn â chanlyniadau’n gynt, ac maent yn addasu i newid o fewn cyfnod byrrach o amser er mwyn cyflawni anghenion y busnes a gweithredol. Caiff hyn ei ategu gan ddull a dyluniad cadarn o ran rheoli cylch oes, a dulliau datblygu hyblyg wrth ddatblygu meddalwedd.
· Sgiliau ac Adnoddau - Bydd gan dimau digidol AaGIC a’r rhai yr ydym yn gweithio mewn partneriaeth â nhw'r sgiliau a’r cyfleoedd cywir i ddysgu a gwella’n barhaus. Caiff cymwyseddau ac adnoddau o ran sgiliau eu hadolygu’n gyfnodol, a chaiff modelau gweithredu a targedau eu sefydlu gydag adnoddau sydd wedi eu hyfforddi ac sydd â’r sgiliau priodol. Bydd y sgiliau naill ai’n fewnol i’r sefydliad neu mewn partneriaeth â darparwyr allanol er mwyn sicrhau y gall timau digidol fodloni anghenion y sefydliad i newid yn gyflym. Bydd hyn yn gyson â dulliau’r sefydliad o ddatblygu staff a phobl a’r strategaeth OD.
Deilliant Cenhadaeth Un
Bydd cyflawni’r genhadaeth hon yn sicrhau bod AaGIC yn darparu’r dechnoleg orau gan ddilyn safonau arferion gorau. Yn ei dro, bydd darparu atebion digidol rhagorol yn galluogi AaGIC i drawsnewid ei swyddogaethau busnes a strategol craidd. 
Bydd hyn yn creu sefydliad â sylfaen dechnolegol gref y gall adeiladu arni gan barhau i esblygu, gwella ac arloesi. Mae yna uchelgais gadarn hefyd i ddarparu atebion digidol o safon ryngwladol sy’n seiliedig ar egwyddorion rhagorol o ran llywodraethu ac arloesi. 



CENHADAETH DAU

Sgiliau Digidol, Trawsnewid a Chyfranogaeth
Dros gwrs y pandemig, cafodd technolegau digidol eu mabwysiadu’n gyflym iawn wrth i lawer o sefydliadau gael eu gorfodi i ddigideiddio cynhyrchion a gwasanaethau flynyddoedd yn gynt na’r disgwyl. Roedd hyn yn dangos y capasiti ar gyfer trawsnewid cyflym, gyda llawer o gynlluniau hirdymor, fel tele-iechyd, yn cael eu cyflawni mewn mater o ddiwrnodau neu wythnosau. Er mwyn mynd i’r afael â’r sialensiau sy’n wynebu’r GIG, bydd angen i’r math yma o drawsnewid barhau’n gyflym ac ar raddfa fawr. Er mwyn manteisio ar y cyfleoedd a ddaw sgil trawsnewid digidol, bydd gweithlu sy’n fedrus ac yn ddigidol barod yn hanfodol. Bydd AaGIC yn arwain ar ddatblygiad gweithlu sy’n ddigidol barod, trwy ddatblygu cymhwysedd digidol y gweithlu.
Yn ogystal â bod â’r sgiliau a’r hyder i ymgysylltu mewn gweithle digidol, mae unigolion yn dysgu sut i gyfranogi’r tu allan i’r gwaith hefyd, ac yn chwarae rôl wrth ddatblygu sgiliau digidol ffrindiau a pherthnasau, gan arwain at bobl eraill o’u cwmpas yn cyfranogi’n ddigidol hefyd. Mae hyn yn arbennig o bwysig yng Nghymru, oherwydd er gwaetha’r cynnydd, nid yw 7% o boblogaeth Cymru ar lein o hyd, ac nid oes gan 23% y sgiliau digidol hanfodol, sy’n codi i 64% yn achos pobl dros 75 oed. Mae hyn yn sialens wirioneddol i Gymru am fod y rhai nad ydynt ar lein yn fwy tebygol o wynebu deilliannau gwaeth, ac mae’r diffyg mynediad yn rhwystr sylweddol i drawsnewidiad digidol effeithiol. Mae’r rhai sy’n methu â gweithio, dysgu neu gyrchu gwasanaethau critigol ar lein yn dueddol o fod dan anfantais eisoes, felly mae’r ddibyniaeth uwch ar dechnoleg wedi cael effaith sy’n dwysáu anghydraddoldeb, ac yn cael effaith ar iechyd a lles. Felly, gallai datblygu’r gweithlu gofal iechyd weithredu fel catalydd i gyflawni manteision technolegau digidol a gwella deilliannau’n fwy cyffredinol.
Amcan 2.1 Y Fframwaith Cymhwysedd Digidol Cenedlaethol
Er mwyn mynd i’r afael â sgiliau digidol Gweithlu’r GIG a’u gwella, bydd AaGIC yn arwain, yn datblygu ac yn gweithredu fframwaith cymhwysedd digidol ar gyfer gofal iechyd yng Nghymru (i’r rhai nad ydynt yn gweithio’n broffesiynol yn y maes digidol), mewn partneriaeth â gweithwyr iechyd proffesiynol. Bydd offeryn hunanwerthuso yn rhoi’r cyfle i unigolion ddeall a datblygu'r sgiliau a’r ymddygiad angenrheidiol a fydd yn eu cynorthwyo i lwyddo yn yr amgylchedd digidol. Bydd yr offeryn yma’n darparu sylfaen ac amrywiaeth o ddata a fydd yn llywio ac yn darparu tystiolaeth bellach i fwydo dulliau AaGIC o fynd ati i adeiladu gweithlu sy’n ddigidol barod, ac yn helpu i roi’r dulliau cenedlaethol o weithredu o ran fframweithiau cymhwysedd sgiliau digidol ar waith. Bydd y gwaith yma’n gyson â’r llu o fentrau sy’n bodoli eisoes o ran sgiliau digidol ac yn eu cydategu.
Mae’r dull fframwaith o weithredu’n meithrin consensws o gylch sgiliau a galluoedd, wrth ganiatáu ar gyfer gosod y peth mewn cyd-destun ac ailadrodd gan ddefnyddio gwahanol broffesiynau a chyd-destunau. Mae’n darparu iaith gyffredin trwy’r llwybrau cymhleth o fewn a’r tu allan i’r sector iechyd a gofal, gan ddarparu strwythur a chydlyniant, ac mae’n gwneud datblygu galluoedd digidol yn hygyrch ac yn ymarferol i unigolion, gan fapio i amrywiaeth o broffesiynau, adnoddau ac offer. Mae dull fframwaith o weithredu’n caniatáu i AaGIC weithio’n well mewn partneriaeth â sefydliadau eraill sy’n gweithredu mewn ffyrdd tebyg hefyd, gan ganiatáu ar gyfer croesgyfeirio a chyfeirio’n rhwydd at adnoddau a chymorth sy’n bodoli eisoes. Bydd y fframwaith galluoedd digidol, a’r offeryn hunanwerthuso, yn esblygu i greu pecyn cynhwysfawr i helpu i ddatblygu galluoedd digidol ar raddfa ehangach.
Bydd y pecyn yn cynorthwyo rhaglenni trawsnewid digidol mewn Ymddiriedolaethau a Byrddau Iechyd yn y dyfodol er mwyn darparu offeryn rhagweithiol i bennu gwaelodlin ar gyfer cymwyseddau a’r digidol, ynghyd ag anghenion o ran hyfforddiant a datblygiad. Bydd deilliannau’r asesiad yn clustnodi bylchau mewn hyfforddiant a sgiliau, a bydd y rhain yn llywio’r gofynion o ran hyfforddiant a chomisiynu.
Amcan 2.2 Uwchsgilio ac Ailsgilio’r Gweithlu Cyfredol
Yng nghyd-destun y galw cynyddol, cynnydd mewn anghydraddoldebau iechyd a lles, disgwyliadau uwch o du’r cyhoedd, sialensiau wrth recriwtio ac o ran adnoddau, a datblygiadau technolegol cyflym, mae Strategaeth y Gweithlu ar gyfer Iechyd a Gofal Cymdeithasol yn cydnabod bod angen trawsnewid ein dulliau o weithio trwy ehangu rolau cyfredol a datblygu rhai newydd. Os oes angen rhagor o gyfleoedd i uwchsgilio ac ailsgilio, yna mae angen i’r ffordd y mae hyfforddiant a datblygiad yn cael eu darparu (a’u hariannu) adlewyrchu’r angen hwnnw. Bydd technoleg yn chwarae rhan greiddiol wrth sicrhau bod pob unigolyn yn cael yr holl hyfforddiant, offer, cymorth a gwybodaeth sydd eu hangen arnynt i gyflawni eu rolau (cyfredol, ehangach neu newydd) i’r safonau uchaf, yn unrhyw le, unrhyw bryd ac o unrhyw ddyfais.
Mae cyfleoedd eisoes ar gael i ddatblygu sgiliau a galluoedd digidol, ac maent yn cael eu coladu a’u mapio i lunio fframwaith (gweler 2.1 uchod). Mae cymorth ar gael hefyd i ddatblygu a darparu hyfforddiant a sgiliau mewn ffyrdd newydd a mwy effeithiol, ar sail technoleg, ac mae yna gynlluniau uchelgeisiol i ehangu’r arlwy (gweler Cenhadaeth 3).
Yn ogystal, rydyn ni’n bwriadu ehangu ein rhwydwaith o Arweinwyr Digidol er mwyn ddylanwadu ar ac arwain trawsnewidiad digidol y gweithlu, gan ddechrau, i gychwyn, gyda’r Gweithlu Iechyd Meddwl. Mae arweinyddiaeth effeithiol yn hanfodol er mwyn sicrhau bod newid yn cael ei reoli’n dda, bod pobl yn cael eu hamddiffyn a’u cefnogi, a bod manteision technolegau digidol yn cael eu cyflawni’n llwyr. Caiff yr Arweinwyr Digidol adnoddau a datblygiad priodol er mwyn sicrhau bod ganddynt y sgiliau a’r galluoedd angenrheidiol i arwain arloesi digidol, dylanwadu ar newidiadau yn y dyfodol a’u llywio. Caiff rhwydwaith o gymheiriaid ei sefydlu a chaiff Eiriolwyr Digidol fynediad at amrywiaeth o hyfforddiant ac adnoddau, gan gynnwys cyfleoedd ar gyfer addysg ffurfiol.
Caiff ceisiadau i fod yn Gymrodyr Topol a Chymrodyr Arwain AaGIC â ffocws digidol,  eu hyrwyddo a’u cefnogi hefyd, oll â golwg ar ddatblygu a thystiolaethu ein capasiti a’n galluoedd digidol. Byddan nhw’n gweithredu fel cenhadon ar gyfer y strategaeth ddigidol.
Amcan 2.3 Addysg a Datblygiad ar gyfer y Genhedlaeth Nesaf o Weithwyr Proffesiynol Gofal Iechyd
Bydd AaGIC yn sicrhau bod y genhedlaeth nesaf o weithwyr gofal iechyd proffesiynol yn hynod fedrus yn ddigidol trwy fynnu bod myfyrwyr yn cael lefel briodol o lythrennedd digidol wrth gyflawni eu haddysg. Mae genomeg, dadansoddeg data a deallusrwydd artiffisial (AI) eisoes yn ofynion o’r cwricwla i israddedigion, a rhaid i fyfyrwyr ddeall posibiliadau technolegau gofal iechyd digidol a’r ystyriaethau moesegol ac o ran diogelwch cleifion sy’n gysylltiedig â hynny. 
Bydd addysgu gweithlu gofal iechyd heddiw ac at y dyfodol i ddatblygu, gweithredu a defnyddio AI yn effeithiol ac yn ddiogel, yn sialens amlddimensiwn a fydd yn cynnwys addysg i israddedigion, hyfforddiant i ôl-raddedigion a dysgu gydol oes. Bydd gweithio mewn partneriaeth ar draws GIG Cymru, y diwydiant a’r byd academaidd yn caniatáu i AaGIC ddatblygu dull fframwaith o weithredu er mwyn dylanwadu ar, darparu adnoddau ar gyfer, dylunio, a darparu darpariaeth addysgol ar gyfer GIG Cymru. Bydd hyn yn mynd i’r afael â’r angen am i holl staff y GIG ar led fod â dealltwriaeth a gwybodaeth sylfaenol, gyda chyfran fawr yn cael hyfforddiant ac yn caffael sgiliau cyffredinol, wrth sefydlu adnoddau uwch a datblygu rolau a llwybrau gyrfaol ar gyfer timau technegol arbenigol.
Un o’r cyfyngiadau sy’n llesteirio datblygiad gweithwyr gofal iechyd proffesiynol at y dyfodol yw argaeledd ac ansawdd lleoliadau. Bydd AaGIC yn defnyddio lleoliadau rhithiol cymaint â phosibl er mwyn cynnig dulliau amgen o hyfforddi. Bydd hyn yn destun gwerthusiadau cadarn ac adborth.
Amcan 2.3 Cynllunio’r Gweithlu a Gwasanaethau’r Genhedlaeth Nesaf yn Strategol
Dros y blynyddoedd sydd i ddod  fe welwn sialensiau sylweddol yn y byd gofal iechyd mewn perthynas â galw cynyddol o du poblogaeth sy’n heneiddio ac sydd ag anghenion iechyd cymhleth, o ran recriwtio, proffil y gweithlu, a chyflymu newidiadau technolegol. Mae’r sialensiau hyn yn annhebygol o gael eu datrys o fewn model gweithredu cyfredol y GIG. Mewn ymdrech i fynd i’r afael â’r sialensiau hyn, bydd AaGIC yn ystyried effaith technoleg ddigidol ar y gweithlu, gan gynnwys dulliau o weithio, rolau a chyfrifoldebau swyddi. A bydd angen sicrhau bod holl gynlluniau strategol y gweithlu’n manteisio i’r eithaf ar gyfleoedd ar gyfer newid a thrawsnewid digidol yr un pryd hefyd. Mae Gartner yn disgrifio tri chategori o dechnoleg a fydd yn cael yr effaith fwyaf ar y gweithlu, sef: 
[image: ]
Bydd hyn yn rhoi sylw i’r trawsnewid a’r cyfleoedd sydd ar droed yn lleol, yn genedlaethol ac yn rhyngwladol, sy’n cynnwys: 
· Telefeddygaeth
· Apiau ffôn clyfar
· Synwyryddion a thechnoleg gwisgadwy
· Darllen y genom / Ysgrifennu’r genom
· Adnabod llais a phrosesu iaith naturiol
· Realiti rhithiol ac estynedig
· Dehongli delweddau’n awtomataidd gan ddefnyddio deallusrwydd artiffisial (AI). Mae arolwg KPMG 2020 yn dangos bod yna waith i’w wneud o hyd i baratoi clinigwyr ar gyfer mabwysiadu AI, a bydd angen i AI gael ei ymgorffori i ddyluniad gwasanaethau ac i’r cynlluniau ar gyfer y gweithlu. Mae yna botensial sylweddol i AI ail-gyflunio llif gwaith gweinyddol lle mae tasgau’n cael eu hawtomeiddio i gynorthwyo penderfyniadau a diagnosis
· Roboteg ymyraethol ac adferol
· Rhaglenni cenedlaethol e.e. Adnodd Data Cenedlaethol, Gwasanaethau Digidol ar gyfer y Claf a’r Cyhoedd, Cofnodi Gofal Nyrsio Cymru, e-bresgripsiynu (Portffolio Trawsnewid Meddyginiaeth Ddigidol)  
· Dadansoddeg rhagfynegol gan ddefnyddio AI. 
Mae angen cynnwys capasiti digonol ar gyfer trawsnewid yng nghynlluniau ac atebion y gweithlu hefyd, ac mae angen i sefydliadau fod â’r capasiti i drawsnewid. Mae rhy ychydig o staff, staff sydd wedi ymlâdd, a beichiau gwaith yn arafu cyflymdra unrhyw brosiect trawsnewid. Mae hi’n hanfodol rhoi’r amser a’r lle i staff feddwl, paratoi ac ymgysylltu â phrosiectau ar ryngweithedd.
Bydd hyn yn dylanwadu ar ac yn llywio cyfluniad y gwaith at y dyfodol, o ran cyfluniad y gweithlu a’r gofynion o ran hyfforddiant ac addysg. Bydd AaGIC yn sicrhau bod cynlluniau ac atebion o ran y gweithlu’n adlewyrchu goblygiadau’r newidiadau hyn.

Deilliant Cenhadaeth Dau
Bydd gan y gweithlu gofal iechyd cyfredol ac un y dyfodol y sgiliau, y wybodaeth a’r adnoddau priodol i ddarparu gofal o safon ar gyfer pobl Cymru. Bydd y genhadaeth hon yn sicrhau gweithlu gofal iechyd sy’n esblygu, yn datblygu ac yn gynaliadwy hefyd.


CENHADAETH TRI

Dysgu Digidol
Diffinnir dysgu digidol fel caffael gwybodaeth neu sgiliau gan ddefnyddio technoleg. Yn sgil y pandemig COVID-19 mabwysiadwyd technoleg yn gyflym iawn, a bu angen i lawer o sefydliadau newid yn gyflym i ddarparu addysg a hyfforddiant o bell er mwyn sicrhau parhad. Creodd y newid sydyn yma i’r ar-lein nifer o gyfleoedd a sialensiau. Sbardunwyd addysgwyr i ymgysylltu ag offer ar lein, ond digon cymysg fu canlyniadau hynny. Mae cynllunio a darparu addysg yn effeithiol ar lein yn cymryd amser a sgiliau, ac mae profiadau dysgu ar-lein sydd wedi eu dylunio’n dda yn dra gwahanol i’r hyn a gynigiwyd yn ystod y pandemig. Rhwng hyn a’r hyfforddiant cydymffurfiaeth ar- lein sy’n hollbresennol erbyn hyn, mae gan lawer o bobl ddelwedd negyddol iawn o ddysgu ar-lein, ond mae gwaith ymchwil yn dangos bod cyrsiau ar-lein o safon llawn mor effeithiol â dosbarthiadau wyneb yn wyneb  (DETA, 2019).  
Bydd AaGIC yn manteisio ar y buddion y mae dysgu digidol yn eu cynnig yn seiliedig ar egwyddorion addysgol cadarn. Yng nghyd-destun AaGIC, mae hyn yn ymwneud yn benodol â’r defnydd priodol o dechnoleg mewn addysg a hyfforddiant ym maes gofal iechyd. Caiff ei ddefnyddio lle nad yw dulliau traddodiadol o addysgu yn y dosbarth neu allan o amser, allan o gyd-destun, yn addas at y pwrpas. Mae hyn hyd yn fwy perthnasol lle mae’r GIG yn wynebu prinder cynyddol o fewn y gweithlu, pwysau gormodol, a lefelau cynyddol o staff newydd a dibrofiad. 
Amcan 3.1 Manteisio i’r Eithaf ar Gyfleoedd Dysgu Digidol
Bydd AaGIC yn darparu cyfleoedd dysgu rhagorol ar-lein (gan ddefnyddio platfformau ar-lein ac offer digidol i ddarparu a hwyluso dysgu e.e. gwefannau, eLyfrau, y cyfryngau cymdeithasol a chymunedau ar lein, darlithoedd ar lein, gweminarau, podlediadau a microflogio, neu ddarnau penodol o ddysgu ar lein). Bydd hyn yn cynyddu’r rhwydweithio a'r cydweithio ar draws ffiniau, ar draws sefydliadau, waeth beth fo’r lleoliad neu’r strwythurau sefydliadol cymhleth. Mae hyn yn agor y drws ar gyfleoedd i gymryd rhan gan ddarparu profiad tecach. Bydd dysgu ar lein yn hwyluso amrywiaeth o ddulliau o weithio, o ddarpariaeth graddfa-fawr ar draws ardal helaeth a niferoedd mawr, i ddysgu mewn grwpiau bychain neu fesul clwstwr, gyda chyfleoedd ar gyfer dysgu cymar wrth gymar. O ran ei natur, bydd hyn yn fwy hygyrch nag addysg a hyfforddiant wyneb yn wyneb os yw’n cael ei ddylunio’n dda â hygyrchedd a chynwysoldeb mewn golwg. Bydd yn sicrhau cydymffurfiaeth â gofynion y safonau hygyrchedd hefyd a’n rhwymedigaeth i gyflawni safonau’r Gymraeg a chydnabod ac ymateb i unrhyw rwystrau posibl.
Caiff gwelliannau sylweddol yn ansawdd y dysgu ar-lein eu llywio gan well adroddiadau a dadansoddi, a dirnadaeth o ymgysylltiad a chyfranogaeth. Wrth galon dysgu ar-lein da bydd ymbweru’r bobl sy’n creu’r ddysg i osod y dysgwr wrth galon dyluniad y cynnwys er mwyn darparu dysgu digidol o safon uchel sy’n gydlynol yn addysgol, yn arloesol, ac yn seiliedig ar dystiolaeth.
Mae gan fynediad at wybodaeth ar lein yn y fan a’r lle'r potensial i drawsnewid trwy ddarparu:
· addysgu ‘ar y pryd’ lle gall y dysgwr adolygu’r canllawiau pryd bynnag a lle bynnag y bo angen
· mynediad at gymheiriaid yn eich rhwydwaith ar lein. 
· model 3D wedi ei gynhyrchu gan ddefnyddio data delweddu meddygol sy’n cael ei daflunio ar y claf.
Mae’r holl raglenni hyn yn cwtogi ar yr angen am rai achosion o hyfforddiant ffurfiol neu’n eu dileu’n llwyr.  

Mae hyn oll yn dibynnu’n llwyr ar daclu staff â’r sgiliau a’r adnoddau cywir. Mae rhyddhau dysgu ar lein i ddysgwyr nad ydynt yn barod amdani ac nad oes cymorth ar gael iddynt yn annhebygol o fod yn effeithiol. Rhaid i unrhyw ddysg ar lein dderbyn adnoddau priodol fel y gall gael ei dylunio, ei chyflawni a’i chynnal mewn ffordd effeithiol. Mae mynediad, boed hynny’n fynediad at y rhyngrwyd neu’n fynediad at ddyfeisiau, yn dal i fod yn fater allweddol, yn yr un modd â neilltuo’r amser i gymryd rhan, a darparu cymorth a chymhelliant priodol ar gyfer dysgwyr.  

Gyda hyn oll mewn golwg, nod cyntaf AaGIC yw datblygu addysg a hyfforddiant iechyd o safon uchel ar-lein sydd wedi eu dylunio’n fwriadol. Caiff hyn ei lywio gan y tîm canolog o dechnolegwyr dysgu sy’n gyfrifol am sicrhau ansawdd dysgu ar-lein trwy ddarparu cyngor ac arweiniad ar gyfer staff, a darparu cymorth ymarferol gyda datblygiadau technegol mwy cymhleth. Maen nhw’n goruchwylio’r system rheoli dysg a’r technolegau cysylltiedig, a nhw yw’r arbenigwyr ar y safonau diweddaraf y diwydiant, y ddeddfwriaeth berthnasol, addysgeg ar lein, ac arferion gorau o ran dysgu ar lein yn gyffredinol.  

Amcan 3.2 Manteisio i’r Eithaf ar y Defnydd o Dechnolegau Newydd
Mae gan dechnolegau newydd y potensial i drawsnewid, neu hyd yn oed chwyldroi addysg a hyfforddiant ym maes addysg. Er enghraifft, mae realiti estynedig yn cynnig troshaen rithiol ar yr amgylchedd ffisegol, gyda rhaglenni ar gyfer addysgu amser real a dysgu ar y pryd, a allai ddisodli neu leihau’r angen am rai achosion o hyfforddiant ffurfiol. Gallai nyrs ddefnyddio AR sy’n seiliedig ar dafluniad i weld delwedd rithiol o waedlestriad isorweddol ar wyneb y croen, gan ei gwneud hi’n haws dod o hyd i wythïen; neu gallai llawfeddyg asio delweddau wedi eu cyfoethogi’n ddigidol yn uniongyrchol ar chwyddwydr dyfais lawfeddygol; neu gellir hyd yn oed arosod anatomeg y claf mewn 3D yn uniongyrchol ar retina’r llawfeddyg. Mae’r efelychiad a chydweithio o bell fel hyn yn dod â goblygiadau ar gyfer dysgu a gweithgarwch lleoliadau. Yn nhermau dysgu ffurfiol, mae hi bellach yn bosibl darparu persbectif 3D hollol unigryw i’r myfyrwyr ar gyfer pob rhan o’r corff, ac mae astudiaethau’n dangos bod myfyrwyr yn dysgu yn hanner yr amser o gymharu â’r rhai yn y labordy celanedd, yn ogystal â dangos gwelliant dramatig o ran faint o wybodaeth sy’n aros yn y cof yn y tymor hir. Mae math arall o feddalwedd yn cyfuno’r amgylchedd reailti rithiol a hapteg (synnwyr cyffwrdd) er mwyn darparu adborth amser real ar driniaethau meddygol unigol, gan ddarparu amgylchedd rhithiol diogel lle gall ymarferwyr berfformio,  hyfforddi a datblygu sgiliau, ac mae gwaith ymchwil eto wedi profi bod hyn yn fwy effeithiol ac yn fwy effeithlon.  

Wrth ychwanegu technolegau eraill, fel dysgu peirianyddol a deallusrwydd artiffisial (AI), daw’r profiad yna’n un personol iawn am fod y cysylltiadau’n cael eu tracio a’u dadansoddi gan fwydo llwybrau ac ymyraethau unigol yn seiliedig ar y bylchau penodol yn y wybodaeth a’r sgiliau sy’n cael eu dadansoddi yn ystod y gweithgaredd. Esiampl arall yw pan fo AI a phrosesu iaith naturiol (NLP) a modelau iaith mawr (e.e. ChatGPT) yn cael eu hychwanegu at yr efelychiad o glaf sy’n gwneud yr atebion yn  fwy realistig o lawer.  

Syniad arall sydd wedi ennill ei blwyf yw’r syniad o ymgorffori technegau o’r byd gemau i wella cymhelliant a chysylltiad. O ystyried taw llwybrau dysgu yw llawer o gemau mewn gwirionedd, mae hyn i’w weld yn ffordd synhwyrol o weithredu, ond mae meta-ddadasoddiadau diweddar wedi dangos canlyniadau cymysg.  

Mae yna nifer o ffyrdd o ddefnyddio technolegau newydd wrth ddatblygu sgiliau technegol a meddal, yn ogystal â defnyddiau clinigol. Yn amlwg, gallai’r effaith ar ddysgu digidol fod yn ddwfn, ac mae gan AaGIC rôl i’w chwarae wrth sicrhau bod y dechnoleg yma’n cael ei mabwysiadu mewn ffordd briodol ar draws y sector. Y sialens gyda’r dechnoleg newydd yw’r risg sy’n gysylltiedig â hi. Mae’r rhai sy’n ei mabwysiadu’n gynnar yn ffeindio ei bod hi’n aml yn ddrud, a phrin yw’r ddealltwriaeth o ran yr arferion gorau neu’r cymorth sydd ar gael iddynt. 

Mae AaGIC mewn sefyllfa unigryw a throsolwg, capasiti a chwmpas eang i sganio’r gorwel ac i ymchwilio a phrofi a gwerthuso technolegau dysgu digidol newydd i arwain, cefnogi a llywio’r sector. Yn ystod y cyfnod hwn, bydd tîm digidol AaGIC yn gweithio gyda’r tîm efelychu i brofi a gwerthuso technoleg drochi wrth ddarparu addysg a hyfforddiant AaGIC.

Amcan 3.3. Sicrhau’r Arloesedd a’r Effaith Fwyaf Bosibl
Rhaid i Ddysgu Digidol fod yn rhan annatod o strategaeth ddysgu ehangach er mwyn sicrhau bod dysgu digidol yn cael ei sefydlu mewn arferion gweithio. Bydd angen ffyrdd newydd o ddysgu er mwyn i ni ymateb i’r dirwedd o ran sgiliau sy’n newid yn barhaus, ac yng nghyd-destun sialensiau o ran adnoddau a phwysau o ran amser, mae angen i ni ddod o hyd i ddulliau mwy effeithlon ac effeithiol o ddarparu addysg a hyfforddiant y gellir eu hehangu i raddfa.  
 
Bydd AaGIC yn gweithio fel arweinydd systemau a phartner wrth ddarbwyllo rhanddeiliaid mewnol ac allanol i symud i ddysgu digidol. Caiff hyn ei gyflawni trwy ddatblygu a chynhyrchu tystiolaeth sy’n seiliedig ar ganllawiau a straeon newyddion da. Bydd AaGIC yn defnyddio’r system rheoli newydd i sefydlu cymunedau ymarfer er mwyn rhannu gwybodaeth ac arweiniad. Gan weithio ar y cyd â’r tîm efelychu, bydd y tîm digidol yn ymchwilio i ac yn gwerthuso dulliau a safonau newydd ar gyfer cyflawni addysg a hyfforddiant i raddfa er mwyn ymateb i sialensiau cynyddol o ran adnoddau a phwysau o ran amser. 
 
Deilliant Cenhadaeth Tri
Bydd profiadau dysgu ar lein y gweithlu cyfredol a gweithlu’r dyfodol yn arloesol, yn ymestynnol, yn ddifyr a byddant wedi eu symleiddio er mwyn caniatáu ar gyfer hyfforddiant ac addysg effeithiol ac effeithlon. 
Mae’r dyfeisiau, y cynhyrchion ar offer gorau’n gweithredu er mwyn cyflawni hyfforddiant ac addysg arloesol o safon uchel er mwyn helpu i ddatblygu a chysylltu gweithlu gofal iechyd heddiw a gweithlu’r dyfodol. 


CENHADAETH PEDWAR

Yr uchelgais yw darparu galluoedd effeithiol o ran data mewn ffordd ddiogel sy’n cael ei llywodraethu, sy’n gallu llywio dirnadaeth a dealltwriaeth y gellir gweithredu arnynt ar gyfer AaGIC a GIG Cymru. Bydd hyn yn golygu bod gan AaGIC y wybodaeth gywir yn y lle cywir, sy’n gallu cael ei chyrchu a’i defnyddio’n effeithiol gan y bobl gywir i wneud penderfyniadau strategol a gweithredol gwybodus am y sefydliad. Mae AaGIC yn cydnabod taw Deallusrwydd Busnes a dadansoddeg uwch yw’r dulliau a’r systemau y gall y sefydliad eu defnyddio i sicrhau dirnadaeth a chyflawni gwelliannau. Gall y dulliau hyn ateb cwestiynau sy’n ymwneud â busnes, codi cwestiynau newydd, dysgu, addasu, gwella a chasglu dirnadaeth a gwybodaeth y gellir eu rhoi ar waith sy’n llywio gwell perfformiad, a dysgu ac addasu parhaus.
Bydd AaGIC yn tyfu ac yn aeddfedu ei Ddeallusrwydd Busnes (BI) a’i ddisgyblaeth dadansoddeg uwch er mwyn manteisio i’r eithaf ar y defnydd o ddata’n fewnol ac yn allanol er mwyn sicrhau y cyflawnir swyddogaethau statudol ac uchelgeisiau strategol AaGIC i drawsnewid gweithlu GIG Cymru’n llwyr.  

Fel sefydliad gweithlu strategol, bydd hyn yn golygu hefyd gosod ffocws pwrpasol ar rôl a phwysigrwydd data am y gweithlu ar draws GIG Cymru. Yng nghyd-destun yr hyn a ddywedwyd mewn dogfen ddiweddar gan Dŷ’r Cyffredin, sef “Mae’r Gwasanaeth Iechyd Gwladol a’r sector gofal cymdeithasol yn wynebu’r argyfwng mwyaf yn eu hanes o ran y gweithlu”, mae data am y gweithlu’n bwysicach yn strategol nawr nac erioed, a bydd ei bwysigrwydd yn parhau i dyfu. Nid yw AaGIC yn rheolwr data a gwybodaeth am y gweithlu ar draws GIG Cymru, ac felly bydd gweithio mewn partneriaeth â’r cyflogwyr a Phartneriaeth Cydwasanaethau GIG Cymru’n hanfodol yn hyn o beth. Bydd AaGIC yn gweithio mewn partneriaeth i sicrhau tryloywder ac argaeledd data am y gweithlu er mwyn llywio cynlluniau gweithlu strategol a dylanwadu ar sut y mae gwasanaethau’n cael eu cynllunio, er mwyn llywio’r dyraniad o adnoddau, ac er mwyn cyfrannu at waith ymchwil i’r gweithlu. Bydd hyn yn seiliedig ar ddealltwriaeth a dadansoddiad manwl o’r materion o ran y cyflenwad a’r galw o ran y gweithlu.

Aeddfedrwydd a Chyfeiriad Data AaGIC
Offeryn hunanasesu yw Model Aeddfedrwydd BI y ‘Bwrdd Ymgynghorol’ a bwriedir iddo dynnu sylw at gryfderau a gwendidau’r sefydliad mewn rhaglen BI. Mae’r model yn seiliedig ar bedwar cam o aeddfedrwydd er mwyn gwella galluoedd o ran technoleg a dadansoddeg. Yn ôl yr asesiad, roedd gan AaGIC Ddadansoddeg Fratiog (sef y cam cyntaf o aeddfedrwydd) wedi ei dominyddu gan feddylfryd lleol, adrannol a seilos datgysylltiedig o ddata sy’n cael eu cadw yn yr hyn a elwir weithiau yn “atebion lleol”. Mae hyn o ganlyniad i ddulliau etifeddol o reoli data ar draws y sefydliadau blaenorol sydd wedi arwain at ddulliau o gasglu data fesul seilos, a hynny’n bennaf mewn taenlenni neu ddogfennau naratif, ac felly mae yna fylchau yn y data, ac nid yw’r cyfleoedd ar gyfer cysylltu data a thechnolegau mwy datblygedig ar gyfer storio data a dadansoddeg wedi cael eu gwireddu.
Bydd yr amcanion a amlinellir yn y strategaeth hon yn datblygu AaGIC trwy’r model aeddfedrwydd, gan symud, dros y pum mlynedd nesaf, i amgylchedd lle mae data’n cael ei drin fel ased menter strategol. Bydd hyn yn golygu bod nifer o ffynonellau data’n uno mewn ffordd gyson, gyda chanlyniadau y gellir eu mesur. Caiff hyn ei gyflawni trwy newidiadau a gwelliannau o ran sut mae’r data’n cael ei lywodraethu, strategaeth saernïol newydd a chymeradwy sy’n manteisio cymaint â phosibl ar blatfformau safonol, a storfeydd data ar draws adrannau er mwyn darparu un fersiwn o’r gwir ddarlun. Caiff y data yma ei ryddhau trwy ddangosfyrddau sy’n hawdd eu cyrchu, gan fanteisio i’r eithaf ar blatfform BI Microsoft 365. Caiff y gallu ei ddatblygu’n fewnol a gyda chymorth allanol er mwyn ehangu’r technegau modelu rhagfynegol a chyfarwyddol lefel uwch. Bydd hyn yn creu modelau ansawdd uchel ar gyfer gwell deilliannau o ran galw, cyflenwad, capasiti, cyllid a gweithrediad. Bydd cyflawni hyn yn symud y sefydliad ymlaen i Ddadansoddeg Uwch lefel 3 yn y model aeddfedrwydd.

Amcan 4.1 - Darparu’r cynnwys cywir, ar yr amser cywir, yn y fformat cywir i gynorthwyo defnyddwyr.
Er mwyn gwella argaeledd data, bydd yna adolygiad o’r holl ffynonellau ac adroddiadau cyfredol ar ddata, er mwyn cael gwell dealltwriaeth o’r data sydd ar gael, ei gyfyngiadau, diffiniadau, a sut mae’n cael ei  gasglu, ei storio a’i drawsnewid. Caiff y gwaith ei gyflawni ar draws yr holl adrannau er mwyn adolygu’r ffrydiau data cyfredol a chwilio am gyfleoedd i wella’r data â darnau newydd o ddata sy’n ychwanegu gwerth. Cynhelir adolygiad o’r ffordd y mae data’n cael ei rannu a’i wneud yn hygyrch, ei ddadansoddi, ei gyflwyno a’i ddelweddu. O ganlyniad, caiff dangosfyrddau eu cyhoeddi a’u rhyddhau ar led, gan wneud y data’n fwy hygyrch a chwtogi ar ymholiadau ad hoc. Bydd hyn yn creu platfformau a phiblinellau data sy’n caniatáu i AaGIC newid yn gyflym a rhannu’r wybodaeth pan fo angen.

Mae hyn yn rhaglen sylweddol o waith am fod AaGIC eisoes yn rheoli nifer o ffynonellau data gwahanol, a’r disgwyliad yw y bydd y nifer yn parhau i dyfu a dod yn fwy cymhleth. Yn sylfaen i’r rhaglen waith yma, bydd yna gysylltiadau â rhanddeiliaid er mwyn canfod y gofynion a’r bylchau o ran argaeledd data ar hyn o bryd. Caiff ffynonellau data newydd eu hychwanegu er mwyn ateb cwestiynau’r sefydliad o ran perfformiad strategol ac o ran cynllunio’r gweithlu’n strategol.
Bydd yna ffocws clir ar ddata sy’n ymwneud â’r cyflenwad a’r galw o ran y gweithlu a’r data sydd ei hangen i gyflawni cynlluniau gweithlu strategol ar draws pob proffesiwn yn unol â’r blaenoriaethau a ddisgrifir yn yr IMTP. Mewn perthynas â gwybodaeth am gyflenwad y gweithlu, bydd yna ffocws ar ddata sy’n helpu i ddenu, addysgu a hyfforddi, ail-ddylunio a chadw staff. Caiff model galw ei ddatblygu i ystyried penderfynyddion ehangach fel demograffeg a’r boblogaeth, y rhyngwyneb â modelau gwasanaeth a pherfformiad, technoleg, cymysgedd o sgiliau ac ansawdd.
Amcan 4.2 - Cyflawni Saernïaeth Ystwyth y gellir ei Ehangu i Raddfa.
Er mwyn hwyluso darpariaeth gadarn o ran data, bydd angen saernïaeth addas ac addasadwy o ran data sy’n caniatáu i AaGIC reoli graddfa’r data sydd ei angen a’i fath. Caiff hyn ei gyflawni trwy adolygiad o’r saernïaeth a fydd yn pennu’r dulliau gorau o storio, caffael, trefnu, a dadansoddi data, ac a fydd yn ddigon cadarn i ddiwallu anghenion y timau mewnol ac anghenion rhanddeiliaid heddiw ac at y dyfodol. Bydd y dull yma o weithredu’n manteisio i’r eithaf ar ddangosfwrdd Power BI er mwyn gwneud data’n hygyrch ac fel bod modd ei gyflwyno i raddfa, gan symud y sefydliad i ffwrdd oddi wrth gasglu a dadansoddi data mewn taenlenni Excel ar wahân, a fydd yn arwain at well gallu o ran modelau rhagfynegol.
Bydd hyn yn symud y saernïaeth o ddull bratiog i bersbectif menter ac yn sefydlu’r gallu i storio data yn gywir a thechnegau ar gyfer delio â llawer iawn o ddata. Bydd y dyluniad yn gyson â’r saernïaeth data cenedlaethol sy’n cynnal yr Adnodd Data Cenedlaethol er mwyn sicrhau bod AaGIC yn dod yn rhan integredig o saernïaeth data cenedlaethol y GIG.
Amcan 4.3 - Symud i gyfeiriad Dadansoddeg rhagfynegol a rhagnodol.
[image: ] Bydd AaGIC yn datblygu ei allu a’i gapasiti i gyflawni dadansoddeg rhagfynegol a rhagnodol. Gellir defnyddio dadansodeg rhagnodol i brofi a chael gwell dealltwriaeth o’r hyn sy’n digwydd nawr a beth fydd yn digwydd os byddwn ni’n newid adnoddau a/neu brosesau. Bydd hyn yn llywio penderfyniadau o ran strategaeth ac adnoddau, cynllunio’r gweithlu ac ail-ddylunio gwasanaethau.
Bydd angen adeiladu ac ehangu’r sgiliau’n fewnol a chydweithio’n allanol â’r byd academaidd, GIDC a’r byd diwydiant er mwyn sicrhau bod gennym gronfa ddibynadwy o ymgynghorwyr, defnyddwyr a datblygwyr arbenigol. Bydd hyn yn galw am ragor o ddadansoddwyr gwybodaeth, gwyddonwyr data, ystadegwyr a datblygwyr meddalwedd i sicrhau bod offer dadansoddeg a rhagfynegol yn cael eu creu ar gyfer y gweithlu. Wedyn, gyda hyfforddiant addas, caiff yr offer yma ei ddefnyddio i asesu materion staffio strategol a darparu modelau ar gyfer y dyfodol gan gymryd y cyflenwad a’r galw i ystyriaeth. Bydd creu partneriaeth rhwng y tîm Dadansoddeg ac Arweinwyr Busnes yn creu straeon sy’n seiliedig ar y data er mwyn sbarduno gweithredu. Bydd y dull yma o weithredu’n caniatáu i arweinwyr busnes gyfleu problemau busnes yn glir, ac yn annog y dadansoddwyr i ddatrys y broblem gan ddefnyddio dirnadaeth sy’n seiliedig ar ddata. Bydd y cydweithredu yma’n meithrin cyfleoedd i greu straeon data mwy cymhellol sy’n arwain at well ddeilliannau busnes.
4.3 Safonau, Ansawdd a Llywodraethu Data
Mae hi’n hanfodol fod y data’n bodloni’r safonau ansawdd cydnabyddedig. Caiff y prosesau, y safonau a’r dulliau o lywodraethu eu hadolygu er mwyn sicrhau bod y data sy’n cael ei ddefnyddio’n gyflawn, yn gywir, yn amserol, yn gyson ac ar gael. Caiff data AaGIC ei reoli’n effeithiol fel bod y defnyddwyr yn deall y data, ei fanteision a’i gyfyngiadau, yn ogystal â’u cyfrifoldebau eu hunain. Caiff hyn ei ategu gan strwythur a threfniadau llywodraethu priodol.
Yn fewnol, caiff cynllun gwella data ei ddatblygu i wella ansawdd a safonau o ran y data. Cydnabyddir bod y galw am ddata a dadansoddeg yn tyfu ar gyflymdra sylweddol. Felly bydd hi’n hanfodol fod AaGIC yn datblygu fframwaith blaenoriaethu galw gyda chynllun cymeradwy o ran meini prawf a buddion.
Yn allanol, bydd AaGIC yn gweithio gyda phartneriaid, ac yn benodol gyda Phartneriaeth Cydwasanaethau GIG Cymru, i adolygu’r strwythurau llywodraethu cyfredol. Bydd hyn yn helpu i sicrhau bod yna gynrychiolaeth briodol o randdeiliaid a bod yr adroddiadau’n addas at eu pwrpas. Bydd yna linellau llywodraethu clir fel bod yna ffordd glir i grwpiau ddatrys sialensiau, neu eu cyfeirio ymlaen a chodi cwestiynau diffiniedig pan fo angen. Trwy weithio mewn partneriaeth, bydd AaGIC yn adolygu ac yn sefydlu mecanweithiau o ran sut y caiff data am y gweithlu ei rannu a’i goladu. Bydd AaGIC yn gweithio gyda phartner i lywio ail-gaffaeliadau ESR. Bydd AaGIC yn datblygu cytundebau rhannu data gyda’n partneriaid ac yn sicrhau bod y rhain yn cydymffurfio â’r gofynion o ran llywodraethu gwybodaeth, moeseg, seiberddiogelwch, llywodraethu, safonau ac arferion gorau.  
4.4. Adnoddau a Llythrennedd Data
Er mwyn cyflawni gofynion y strategaeth hon, mae angen cynyddu maint, graddfa a sgil ein timau data mewn ffordd briodol er mwyn darparu gwasanaethau rhagorol a rhannu dirnadaeth a gwybodaeth mewn amser real bron â bod. Bydd angen ehangu llythrennedd data’r sefydliad. Caiff gwaith ei gyflawni i ymgorffori llythrennedd data i’r cynlluniau hyfforddi a datblygu blynyddol ar gyfer AaGIC. Bydd y gwaith yma’n helpu i greu’r amodau cywir fel y gall y gweithlu lewyrchu mewn amgylchedd sy’n gyfoethog o ran data.
Ar lefel genedlaethol, bydd AaGIC yn gweithio gyda phartneriaid fel y rhaglen Adnoddau Data Cenedlaethol (NDR) er mwyn cynorthwyo mentrau addysg a gwella. Mae’r strategaeth NDR wedi disgrifio’n glir y lefelau amrywiol o lythrennedd data sy’n bodoli ar draws y GIG a fydd yn effeithio ar allu’r dadansoddwr a saernïwr y data i gyflawni’r rhaglen NDR yma. Er mwyn mynd i’r afael â hyn, ein huchelgais yw gwella sgiliau data’r GIG trwy rwydweithiau o raglenni rhannu ac addysg ffurfiol. Bydd hyn yn taclu’r staff â’r gallu i ddeall a holi offer a fydd yn cynorthwyo argymhellion a phenderfyniadau sy’n seiliedig ar ddata, gan gynnwys y rhai sy’n cael eu pweru gan Ddeallusrwydd Artiffisial.
Deilliant Cenhadaeth Pedwar
Bydd cyflawni’r genhadaeth hon yn sicrhau bod data ymhlith asedau mwyaf gwerthfawr AaGIC. Bydd AaGIC yn cynyddu ac yn gwella ei gymhwysedd a’i gapasiti o ran Gwybodaeth Busnes a dadansoddeg uwch yn barhaus. Caiff data ei ddefnyddio’n rhagweithiol i sicrhau’r effaith orau bosibl a llywio dirnadaeth a phenderfyniadau’n fewnol ac yn allanol. Bydd hyn yn gwella’r defnydd o ddata mewn perthynas â chynllunio a dylunio’r gweithlu yn strategol. Bydd AaGIC yn elwa ar argaeledd a safonau gwell o ran data ar draws GIG Cymru. Bydd yr allbwn o’r data’n aeddfedu i gyfeiriad dadansoddeg uwch a modelu data mwy cymhleth. Bydd yna well saernïaeth o ran data a gwell sgiliau a llythrennedd data.


CENHADAETH PUMP
[image: Lock]Cryfhau mesurau seiberddiogelwch, llywodraethu gwybodaeth a gwytnwch AaGIC rhag ymosodiadau’n barhaus

Bydd arferion da o ran seiberddiogelwch a sicrwydd gwybodaeth yn lleihau’r risg o du seiberymosodiadau a thor diogelwch data. Mae ymosodiadau seiberddiogelwch yn berygl cyfoes a pharhaus i bob sefydliad yn GIG Cymru a’r tu hwnt yn y byd sydd ohoni lle mae yna gysylltiadau a defnydd cynyddol o dechnoleg. Nid yw diogelwch asedau a gwybodaeth yn broblem dechnegol i’w ‘datrys’, bydd yn hollbresennol heb unrhyw linell derfyn penodol, ac felly mae gweithredu a lliniaru’n ofyniad parhaus.

Mae amcanion seiberddiogelwch a llywodraethu gwybodaeth AaGIC yn pennu dimensiynau o ran diogelwch a gwytnwch. Mae’r Fframwaith Asesu seiberddiogelwch (CAF) ar gyfer Iechyd yn darparu fframwaith cyson a rhesymegol ar gyfer rheoli’r risg o du seiberddiogelwch mewn ffordd briodol. Pennir yr amcanion seiberddiogelwch yn y CAF ar gyfer Strategaeth Seiberddiogelwch Iechyd a Llywodraeth Prydain 2022-30. Deddf Diogelu Data 2018 sy’n rheoli sut mae sefydliadau, busnesau neu’r llywodraeth yn defnyddio gwybodaeth bersonol ac offeryn hunanasesu yw Pecyn Llywodraethu Gwybodaeth Cymru sy’n caniatáu i sefydliadau fesur eu lefel o gydymffurfiaeth yn erbyn safonau a deddfwriaeth cenedlaethol o ran Llywodraethu Gwybodaeth.  Mae yna bump amcan i weithredu’n effeithiol, sef:

[bookmark: _Hlk108025854]Amcan 5.1: Rheoli seiberddiogelwch a Risgiau i Lywodraethu Gwybodaeth
Bydd strwythurau, polisïau a phrosesau sefydliadol priodol yn parhau i fod mewn grym er mwyn deall, asesu a rheoli’r risgiau i ddiogelwch rhwydweithiau a systemau gwybodaeth mewn ffordd systemataidd. Er mwyn rheoli’r risg i ddiogelwch yn effeithiol, yn gyntaf rhaid i AaGIC bwyso a mesur, deall a gwerthuso ei asedau. Ystyrir asedau yn nhermau eu gwerth (diriaethol ac anniriaethol) i AaGIC, ac maent yn cynnwys pobl, prosesau, caledwedd, meddalwedd, systemau, dyfeisiau, swyddogaethau, data, gwybodaeth, eiddo deallusol, enw da ac ati. Sicrhau gweladwyedd a phroffilio’r asedau hyn mewn ffordd briodol yw’r sylfaen y gellir adeiladu asesiad manwl o’r risg arni. Bydd sicrhau atebolrwydd clir am risgiau a llywodraethu cadarn yn sicrhau bod y risgiau’n cael eu rheoli, eu cyfarwyddo a’u cyfleu mewn ffordd briodol ar draws AaGIC.

Amcan 5.2: Amddiffyn rhag seiberymosodiad a Thor-ddiogelwch o ran Llywodraethu Gwybodaeth
Bydd AaGIC yn sicrhau bod gwelliannau parhaus a mesurau diogelwch cymesur yn bodoli er mwyn amddiffyn rhwydwaith, systemau gwybodaeth a data AaGIC. Caiff uniondeb y wybodaeth a ddelir ei sicrhau, ei fonitro a’i gynnal. Bydd hyn yn sicrhau bod y wybodaeth yn ddibynadwy, a’i bod o’r ansawdd disgwyliedig fel y gellir parhau i’w defnyddio. Caiff diogelwch ystâd ac asedau AaGIC eu sicrhau’n barhaus trwy gydol cylch eu hoes, a gyda’r gadwyn gyflenwi a’r partneriaid. Bydd hyn yn cynnwys defnyddio mesurau rheoli diogelwch sy’n gymesur â pha mor gritigol, sensitif a gwerthfawr yw’r asedau, a’u proffil o ran risg, er mwyn sicrhau bod y risgiau’n cael eu rheoli mewn ffordd briodol. Gosodir gwaelodlin diogelwch a fydd yn diffinio isafswm lefel yr amddiffyniad sydd ei hangen yn seiliedig ar ddosbarthiad yr ased.

Amcan 5.3: Datgelu Digwyddiadau seiberddiogelwch a Phroblemau o ran LlG
Bydd AaGIC yn sicrhau bod y gallu’n bodoli i sicrhau bod amddiffynfeydd diogelwch yn parhau i fod yn effeithiol er mwyn datgelu digwyddiadau seiberddiogelwch sy’n effeithio ar rwydwaith a systemau gwybodaeth AaGIC, neu sydd â’r potensial i wneud hynny. Bydd AaGIC yn datblygu’r gallu i fonitro ei ystâd a’i asedau (e.e. dyfeisiau, rhwydweithiau, platfformau, gwasanaethau, data, systemau, defnyddwyr) mewn ffordd briodol er mwyn canfod problemau posibl o ran seiberddiogelwch a llywodraethu gwybodaeth cyn iddynt ddatblygu i fod yn ddigwyddiadau. Bydd galluoedd uwch i ddatgelu a monitro pwyntiau data allweddol a mewnbwn yn hwyluso datgeliad cyflym a’r gallu i ymateb i ddigwyddiadau seiberddiogelwch mewn ffordd resymegol ac i ganfod seiberymosodiadau neu ddigwyddiadau mwy soffistigedig o dor-ddiogelwch data.

Amcan 5.4: Lleihau Effaith Digwyddiadau o Seiberddiogelwch a Thor-diogelwch Data
Bydd AaGIC yn sicrhau bod galluoedd yn bodoli i leihau effaith andwyol digwyddiadau o seiberddiogelwch neu dor-ddiogelwch data ar weithrediad rhwydwaith a systemau gwybodaeth AaGIC, gan gynnwys adfer y swyddogaethau hynny lle bo angen. Bydd rheoli risg yn effeithiol, sicrhau archwiliadau cadarn, mesurau amddiffynnol priodol a chymesur, a gwella’r gallu i ddatgelu digwyddiadau o’r fath yn gwneud AaGIC yn darged anos o lawer. Fodd bynnag, bydd AaGIC yn gwella ei allu i ymateb i ddigwyddiadau ac adfer yn eu sgil hefyd er mwyn sicrhau parhad swyddogaethau a gwasanaethau hanfodol. Rhoddir ymrwymiad y caiff y systemau a’r asedau y mae hyn yn effeithio arnynt eu hadfer cyn gynted â phosibl er mwyn cadw’r anghyfleustra i’r lefel isaf bosibl. Caiff y gwersi a ddysgir o unrhyw ddigwyddiadau eu dogfennu a’u rhannu er mwyn hybu gwelliannau.

Amcan 5.5: Datblygu Gweithlu sy’n Ymwybodol o Seiberddiogelwch a Llywodraethu Gwybodaeth
Bydd AaGIC yn sicrhau bod cymhwysed yn bodoli i sicrhau bod diwylliant sy’n ymwybodol o seiberddiogelwch a llywodraethu  gwybodaeth yn cael ei ddatblygu a’i hyrwyddo, er mwyn creu amgylchedd agored a thryloyw sy’n cael ei ategu gan gysylltiadau a rhyngweithio parhaus o ran diogelwch a diogelu data. Bydd AaGIC yn gweithio mewn partneriaeth â chyrff eraill y GIG er mwyn sicrhau gweithrediad y safonau a bennir yn y Gyfarwyddeb Systemau Gwybodaeth Rhwydwaith a’r Rheoliadau Diogelu Data. Er mwyn asesu cydymffurfiaeth, bydd AaGIC yn cwblhau’r fframwaith asesu seiberddiogelwch (CAF) a’r pecyn LlG er mwyn bwydo asesiad a gwelliannau parhaus. Caiff y gofynion o ran sgiliau seiberddiogelwch a llywodraethu gwybodaeth eu deall a’u cynorthwyo trwy dîm a chapasiti effeithiol yn AaGIC. Caiff tîm AaGIC eu cynorthwyo gan gynllun datblygu gweithlu, a byddant yn elwa ar bartneriaeth gadarn gyda IaGDC a’r Uned Seibergadernid (CRU) er mwyn sicrhau dull gweithredu cydweithredol o ran sgiliau a gwybodaeth seiberddiogelwch.

Deilliant Cenhadaeth Pump
Bydd gan AaGIC drefniadau llywodraethu sefydlog, cysylltiadau cadarn a methodoleg gwella ag atebolrwydd clir dros reoli risgiau i seiberddiogelwch a llywodraethu gwybodaeth yn effeithiol. Caiff diogelwch gwasanaethau digidol a data AaGIC ei fonitro’n barhaus yn erbyn safonau a chyfarwyddebau cyfreithiol cydnabyddedig er mwyn gwella eu statws a’r ymatebion. Defnyddir lefel o reolaeth sy’n gymesur â phroffil y risg er mwyn sicrhau bod risgiau’n cael eu rheoli mewn ffordd gymesur. Bydd AaGIC yn barod i ymateb i ddigwyddiadau seiberddiogelwch a diogelu data fel sefydliad ac fel rhan o GIG Cymru.

7. Amserlen Digidol 

	Mapio Digidol


	
	Cenhadaeth Un
	Cenhadaeth Dau
	Cenhadaeth Tri
	Cenhadaeth Pedwar
	Cenhadaeth Pump

	2023-2024 

Sefydlogi

	· Adolygu’r model gweithredu a’r strwythur digidol a lansio’r strategaeth 
· Mapio’r Cynnyrch a phennu RO Pwrpasol 
· Cyflawni’r achos busnes dros blatfform sengl 
· Parhau i gyflwyno ‘Y Tŷ Dysgu’ i 50K o ddefnyddwyr ym meysydd iechyd a gofal  
· Cyflawni gwelliannau o ran gweithrediad Gwella 
· Digideiddio prosesau busnes AaGIC 
· Strategaeth y cwmwl 


	· Cynyddu defnydd ac adrodd o dan y Fframwaith Galluoedd Digidol Cenedlaethol 
· Lansio offeryn hunan-asesu cymhwysedd Digidol ag adnoddau ac asesiad o anghenion hyfforddi
· Sefydlu’r cymrodyr digidol  
· Sganio’r gorwel ar gyfer technoleg er mwyn llywio cynllunio strategol o ran y gweithlu ac ail-ddylunio gwasanaethau
· Pob cynllun gweithlu strategol i fod â chydran ddigidol i ddisgrifio cyfleoedd ar gyfer trawsnewid. 
	· Sicrhau addysg a hyfforddiant ar lein o ansawdd uchel sydd wedi ei ddylunio’n bwrpasol ar gyfer iechyd
· Adroddiadau a dadansoddi gwell mewn perthynas â dysgu ar lein er mwyn darparu tystiolaeth a dirnadaeth am ymgysylltiad a chyfranogaeth
· Sicrhau ansawdd dysgu ar lein ar draws AaGIC, gan ddarparu cyngor, arweiniad a chefnogaeth ar gyfer datblygiadau technegol mwy cymhleth

	· Cyflawni dadansoddiad o’r bylchau yn y data a llunio cynllun gwella 
· Sicrhau bod mwy o ddata ar gael o nifer o ffynonellau trwy ddangosfyrddau sy’n hawdd eu cyrchu 
· Sicrhau bod mwy o ffynonellau data ar gael at ddibenion adrodd 
· Profi’r gwaith o fodelu’r cyflenwad a’r galw o ran y gweithlu trwy gylchoedd gwella iteraidd
· Cydweithio â phartneriaid masnachol ac academaidd 
· Ehangu’r capasiti mewnol ac allanol 

	· Cwblhau’r fframwaith Seiberasesu a’r pecyn IG
· Gwella’r modelau a’r prosesau ar gyfer sicrwydd Digidol a Llywodraethu Data
· Proffilio’r rheolaeth ar risgiau ac asedau 



	2024-2026 

Datblygu a Thyfu

	· Rhoi’r Platfform Sengl ar waith a gwella’r profiad i hyfforddeion 
· Gwerthuso a gwella Y Tŷ Dysgu
· Gwella’r atebion o ran rheoli lleoliadau  
· Pwyso a mesur swyddogaethau pellach ar gyfer Gwella a’u cysoni ag YTD
· Cyflwyno’r cynllun adnewyddu TG â chyllid cyfalaf
· Adolygu’r saernïaeth data a’r cynllun gwella yn gyson â’r NDR ac ail-gaffael trwy’r ESR
· Parhau i adolygu a gwella’r rhaglen ar gyfer gwefannau  
· Adolygu’r partneriaid masnachol 

	· Dadansoddi’r gwaelodlin o ran sgiliau digidol ac anghenion hyfforddi yn barhaus
· Integreiddio mentrau trawsnewid digidol i gynlluniau Gweithlu strategol a’r model buddion 
· Cysoni’r rhaglen sgiliau digidol â mentrau trawsnewid digidol cenedlaethol 
· Arweinwyr sgiliau digidol aeddfed
· Asesu a rhoi arweiniad ar y sgiliau digidol sydd eu hangen ar gyfer dulliau newydd o weithio 
· Ehangu’r rhwydwaith o arweinwyr digidol 
· Asesu parodrwydd digidol a chyhoeddi canllawiau 

	· Gwella profiadau dysgu digidol yn seiliedig ar safonau ac arferion da 
· Mynd i’r afael â’r rhwystrau a’r cyfyngiadau sy’n llesteirio dysgu digidol rhagorol 
· Sganio’r gorwel, cyflawni a chyhoeddi gwaith ymchwil a phrofi, a gwerthuso technolegau dysgu digidol newydd er mwyn arwain, cynorthwyo a llywio’r sector
· Datblygu rhwydweithiau dysgu ar lein

	· Gwell saernïaeth data a storfeydd data yn gyson â’r NDR
· Cynyddu cymhwysedd o ran dadansoddeg data a dadansoddeg rhagfynegol 
· Ehangu dangosfwrdd y gweithlu 
· Datblygu rhaglenni gwella llythrennedd Data

	· Gwella’r dulliau o adfer yn sgil trychineb a sicrhau parhad busnes 
· Gwella’r amddiffyniad rhag seiberymosodiadau 


	2024-2026 

Datblygu a Thyfu

	· Cyflawni fframwaith gwireddu buddion 
· Adolygu’r cyflawniadau er mwyn asesu adnewyddiad y strategaeth a diwygio’r model buddsoddi 
· Ymchwilio i Awtomeiddiad Prosesau Robotig a’u datblygu, gan sefydlu Model Gweithredu Roboteg AaGIC ar gyfer datblygiadau’r dyfodol er mwyn sicrhau dull gweithredu digidol yn gyntaf
	· Datblygu fframwaith addysg, hyfforddiant a sgiliau AI a llwybrau gyrfaol  
· Manteisio i’r eithaf ar leoliadau gwaith rhithiol 
	· Deall cyfleoedd ac effeithiau technoleg ymgolli ar gyfer profiadau dysgu AaGIC, a manteisio i’r eithaf arnynt
· Cynyddu cyflawniad profiadau dysgu digidol rhagorol 
	· Gwella safonau data, llywodraethu ac adroddiadau gweithlu cenedlaethol ac AaGIC 
· Gwella llythrennedd data yn AaGIC 


	· Gweithlu AaGIC sy’n gymwys ac yn ymwybodol o faterion seiberddiogelwch a LlG





8. Llywodraethu a Gwneud Penderfyniadau
Mae llywodraethu’n hanfodol i sicrwydd a thryloywder er mwyn cynnal y rhaglenni digidol. Darperir hyn mewn tair prif ffordd yn achos digidol. 

Y piler cyntaf yw’r Grŵp Llywodraethu Gwybodaeth a Rheoli Gwybodaeth (IGIM) sy’n darparu trosolwg o’r materion sy’n ymwneud â Llywodraethu Gwybodaeth a Seiberddiogelwch. Mae’r grŵp dan gadeiryddiaeth ysgrifennydd y Bwrdd yn rhinwedd ei swydd fel Uwch Swyddog Risg Gwybodaeth (SIRO) a chyflwynir adroddiadau sicrwydd y bwrdd i’r Pwyllgor Archwilio.

Ail biler llywodraethiant yw’r Grŵp Arweinwyr Trawsnewid Data (DTLG). Mae’r grŵp yn adrodd i’r Gweithgor ac yn darparu gwybodaeth ar gyfer Pwyllgor Archwilio pan fo hynny’n briodol. Pwrpas y DTLG yw darparu llywodraethiant a sicrwydd cadarn er mwyn cyflawni gweledigaeth ddigidol AaGIC. Mae DTLG yn gyfrifol am lywio, llywodraethu, cynnal a rheoli perfformiad mewn perthynas â chynllunio a chyflawni’r gwaith Mapio Digidol a’r Cynllun Strategol. Mae’r mecanwaith llywodraethu yma’n gwarchod rhag gweithio fesul seilos ac yn lleihau effaith ‘TG cysgodol’, mae’n sicrhau y cymerir mantais lwyr o’r cyfleoedd digidol sy’n bodoli ar draws AaGIC. Ategir y grŵp  gan Fwrdd Rheoli Gwasanaethau Digidol a Bwrdd Ymgynghorol ar Newid Digidol a Data. Bydd y byrddau hyn yn sicrhau bod y mesurau llywodraethu a sicrwydd priodol mewn grym ar draws yr holl gynhyrchion a gwasanaethau digidol a data, a bod Catalogau Gwasanaeth, Cytundebau Lefel Gwasanaeth a Chynlluniau Parhad Busnes yn gweithredu.  

Y trydydd piler yw’r Grŵp Rheoli Risg Digidol sy’n rheoli risgiau digidol y sefydliad ac yn cyfeirio materion ymlaen at DTLG pan fo angen. Mae cadw trosolwg o’r gofrestr risg yn eitem safonol ar agenda DTLG. Yn ogystal â’r tri mecanwaith yma, mae’r cyfan wedi ei integreiddio’n gadarn i fframweithiau cynllunio a pherfformiad IMTP AaGIC.

Y Fframwaith Llywodraethu Digidol 

9. Rolau a Chyfrifoldebau 

9.1 Tîm mewnol maint canolog yw Tîm Digidol AaGIC. Mae’n dysgu’n barhaus ac mae ei sgiliau a’i brofiadau yn cael eu gwella a’u cyfoethogi’n barhaus trwy berthnasau partneriaeth a chaffael gyda sefydliadau preifat, cyhoeddus ac academaidd allanol. Bydd y tîm yn defnyddio’r gwasanaethau caffael i gysylltu darparwyr er mwyn rhyddhau capasiti TG mewnoli gyflawni waith trawsnewid ac er mwyn dod o hyd i bartneriaid sy’n gallu cynorthwyo arloesi a thrawsnewid. Cyfrifoldebau’r tîm yw:
· Cyflawni’r strategaeth 
· Darparu gwasanaethau ac atebion gweithredol digidol effeithiol 
· Gweithio gyda’r partneriaid sy’n gyfrifol am gyflawni trawsnewid digidol yn y byd iechyd a gofal cymdeithasol 
· Integreiddio gweithrediad i broses yr IMTP a’r cynlluniau adrannol er mwyn sicrhau bod perfformiad yn cael ei reoli i gyflawni yn erbyn yr amcanion 
· Sicrhau bod mesurau llywodraethu a monitro’n bodoli er mwyn adolygu gweithrediad yn barhaus a sicrhau bod yr hyn a gyflawnir yn parhau i fod yn ymatebol i’r anghenion
· Sicrhau bod adnoddau ariannol (gan gynnwys sgiliau a chymhwysedd), cynlluniau technegol a strategaethau’n bodoli i hwyluso cyflawniad
· Gwerthuso effaith y strategaeth ar randdeiliaid 

9.2 Arweinwyr Digidol AaGIC 

Mae’r Arweinwyr Digidol ar draws AaGIC yn chwarae rôl bwysig wrth sicrhau bod eu Cyfarwyddiaethau’n cael gwybod am ddatblygiadau a newidiadau digidol, gan sicrhau arferion gorau a chymorth ar gyfer rhai cynhyrchion digidol ar lefel leol, gan gynnwys, ymhlith eraill:
· SharePoint – gweinyddiaeth, caniatâd, cefnogaeth a hyfforddiant ar lefel tîm
· MS Teams - gweinyddiaeth, caniatâd, cefnogaeth a hyfforddiant ar lefel tîm
· Power Platform – hyfforddiant a chefnogaeth cychwynnol ar lefel tîm 

Bydd yr Arweinwyr yn chwarae rôl wrth gysylltu’r tîm digidol â’r grŵp staff ehangach, ac wrth sicrhau bod y nodau a’r cynlluniau digidol yn gyson ag anghenion y sefydliad. Mae AaGIC wedi clustnodi rôl arweinydd digidol a swyddog atebol ar lefel y Bwrdd. Mae’r Cyfarwyddwr Digidol yn aelod o’r tîm Gweithredol sy’n adrodd i’r Prif Weithredwr ac aseiniwyd Aelod Annibynnol penodol i gymryd cyfrifoldeb dros y portffolio digidol. 

9.3 Y Byrddau Iechyd, Ymddiriedolaethau a DHCW:
· Cydnabod y strategaeth a gweithio ar y cyd ar y ar y mentrau cenedlaethol a bennir yn y strategaeth 
· Cynorthwyo, gwerthuso a bwydo nôl ar effaith y strategaeth ar staff, dysgwyr a defnyddwyr gwasanaethau
· Rhannu gwybodaeth ac arferion gorau
10. Partneriaid a Chydweithio 

Fel sefydliad strategol, mae hi’n bwysig fod AaGIC yn meithrin partneriaethau cadarn ac effeithiol i gyflawni’r weledigaeth. Mae AaGIC yn cymryd camau rhagweithiol i gael ei gydnabod fel partner, dylanwadwr ac arweinydd rhagorol. Bydd gweithrediad a llwyddiant y strategaeth ddigidol yn gofyn am waith partneriaeth penigamp. Bydd angen cydweithio â holl bartneriaid AaGIC er mwyn darparu’r atebion gorau ar gyfer ein rhanddeiliaid. Cymerir camau rhagweithiol i ddysgu gan ein gilydd a rhannu syniadau a phrofiadau fel bod y dechnoleg ddigidol a gynigir yn elwa ar bersbectif eang o ran safbwyntiau a barn. Trwy gwrs y strategaeth, disgwylir i bartneriaethau ag amrywiaeth o randdeiliaid ddatblygu a chael eu cryfhau, gan gynnwys y rhai a enwir isod (nid yw’r rhestr yn gynhwysfawr):

	· Cleifion a defnyddwyr gwasanaethau 
· Byrddau Iechyd, Ymddiriedolaethau 
· Partneriaeth Cydwasanaethau GIG Cymru
· Hyfforddeion, hyfforddwyr, myfyrwyr a staff 
· Iechyd a Gofal Digidol Cymru 
· Gofal Cymdeithasol Cymru 
· Technoleg Iechyd Cymru 
· Yr Academi Iechyd a Gofal ar Sail Gwerth 
· Y Ganolfan Gwasanaethau Digidol Cyhoeddus  
· Y Rhaglen Adnoddau Data Cenedlaethol (NDR)

	· Gwella Cymru 
· Darparwyr addysg ar draws yr holl sectorau  
· Colegau Brenhinol a chyrff llywodraethu 
· Hwb y Gwyddorau Bywyd / Ecosystem Iechyd Digidol Cymru (DHEW)
· Darparwyr gwasanaethau digidol HEE ac NHS Scotland 
· Darparwyr technoleg masnachol 
· Academi dysgu ddwys Cymru gyfan ar gyfer arloesi mewn Iechyd a Gofal Cymdeithasol


11. Casgliad 

Mae’r strategaeth yn pennu cyfeiriad uchelgeisiol a thrawsnewidiol ar gyfer digidol a data dros y pum mlynedd nesaf. Caiff cynnydd ei adolygu trwy adroddiadau o dan y strwythur llywodraethu a Bwrdd AaGIC.
Cyfeiriadau / Adnoddau
· Cymru Iachach 2019
· Ein Strategaeth Gweithlu ar gyfer Iechyd a Gofal Cymdeithasol, https://heiw.nhs.wales/files/workforce-strategy/ 
· Cynllun Gweithredu Cenedlaethol ar gyfer y Gweithlu - Llywodraeth Cymru Chwefror 2023
· Iechyd a Gofal Gwybodus 2015;
· Gwybodaeth am Iechyd a Gofal Digidol Cymru - Iechyd a Gofal Digidol Cymru (gig.cymru)
· Trawsnewid yr Economi ar gyfer Dyfodol Gwaith Gwell (llyw.cymru)
· Adnodd Digidol Cenedlaethol | Iechyd Digidol Cymru
· Strategaeth ddigidol Cymru [HTML] | LLYW.CYMRU
· How leaders can find value from cloud and AI: PwC
· Culture for a digital age | McKinsey
· Digital Transformation And Its Impact On Organizational Culture (forbes.com)
· Digital Technologies' Benefits Are Still Out Of Reach For Most (forbes.com)
· The keys to a successful digital transformation | McKinsey
· 2019 Digital Transformation Market Trends Report — Masergy
· HFMA accounting-for-revenue-digital-implications.pdf (hfma.org.uk)
· Top Barriers to Government Digital Transformation | Gartner – Dean Lancheca
· 764500-the-4-critical-components-to-accelerate-your-digital-transformation.pdf (gcom.cloud)
· McKinsey Global Survey, 2,020
· Mynegai Digidol Cwsmeriaid Banc Lloyd’s, 2021 ar gyfer y DU (gan gynnwys Cymru)
· Deddf Llesiant Cenedlaethau’r Dyfodol (Cymru) 2015
· nifer o gyhoeddiadau diweddar sy’n edrych ar gynhwysiant/dieithrwch digidol fel penderfynydd iechyd.
· Datblygu trawsnewid digidol mewn gofal iechyd, 2021
· Siarter Cynhwysiant Digidol https://www.digitalcommunities.gov.wales/digital-inclusion-charter/
· Mae anogaeth teulu a ffrindiau yn rhagfynegydd cadarn o ddefnydd o’r rhyngrwyd, a ffefrir lleoliadau dysgu preifat dros gyrsiau proffesiynol” (Friemel, 2014 
· PWC (2018) Workforce of the Future https://www.pwc.com/gx/en/services/people-organisation/workforce-of-the-future/workforce-of-the-future-the-competing-forces-shaping-2030-pwc.pdf
· Interoperability is more than technology report.pdf (kingsfund.org.uk)
· Healthcare CEOs say AI progress stymied by high costs, privacy risks | Fierce Healthcare
· Y Bwrdd Ymgynghorol – 2022 Bord Gron y Gweithredwyr – wynebu’r pwysau o ran yn ein gweithlu yn y dyfodol 
· Y Bwrdd Ymgynghorol - Harneisio Pŵer Dadansoddeg y Gweithlu - chwe chwestiwn i ddechrau sicrhau enillion ar fuddsoddiad 2018
· Making our health and care systems fit for an ageing population | The King's Fund (kingsfund.org.uk)
· Developing healthcare workers confidence in AI | Digital Transformation (hee.nhs.uk)
· Data Driven Healthcare in 2030: Transformation Requirements of the NHS Digital Technology and Health Informatics Workforce - Report template (hee.nhs.uk)
[bookmark: cysill]

Information Technology

Responsible for the equipment and
end to end services that enable staff
to carry out their role from day one.

Health Education Database

Manage training grade database with
Health Boards to quality assure
information on postgraduate medical,
dental and pharmacy training in
Wales.

Information Governance

Ensure IG systems and processes are

in line with best practice and the law

when handling sensitive personal and
corporate information.

Development

Manage 16 applications / systems and
9 websites and has specialists in
business process, software systems,
design and development.

Digital Transformation

Leading the digitisation of HEIW
functions in maximising the use of
M365 to ensure benefits are realised
across HEIW. Working collaboratively
with National Programmes to research
the impact of digital transformation on
the NHS Wales workforce.

Digital Capabilities

Delivering a Digital Capability
Framework for Health and Care
professionals. Providing a self-

evaluation tool allowing individuals to
assess their capability and find
relevant development opportunities

Digital Learning

Manage online learning and work with

teams to ensure they have the support

and guidance required for digital events
and learning.

Cyber Security

Protect devices, systems, networks,
services from attacks. Ensure
confidentiality, integrity and availability
of data/information, prevent
unauthorised access, destruction,
disclosure, loss or modification.

Data Analytics

To empower and support NHS Wales
staff to use workforce information to
make better strategic data driven
workforce decisions.

Partnership working

tasks or responsibilities
traditionally done by humans

